
CONGREGATIO GENERALIS CU 
15 octobris 1964 

Exc.mus P. D . P E R I C L E S F E L I C I , arch. tit. Samosatensis, Ss. Con­
cilii secretarius generalis: 

Em.mus ac rev.mus D . card. Petrus Gregorius Agagianian mode-
ratur hodiernam centesimam secundam congregationem generalem. 

Et nunc audiatis, Patres ornatissimi atque patientissimi! Iam ab ini­
tio huius Concilii, et praesertim ab initio huius tertiae periodi, multae 
perveniunt ad nostram secretariam petitiones pro adsistendo sacrae ce-
lebrationi Missae. Et nostra secretaria, per exc.mum et patientissimum 
D . subsecretarium, petitionibus fere ómnibus, immo ómnibus, satisfe-
cit, etiam secundum instantias Patrum. Nam bonum videbatur ut fideles 
adessent huic spectaculo magnifico celebrationis sacrae. Sed quid factum 
est, et quid fiet? Quod forsan Basifica Vaticana non erit amplius capax 
continendi omnes qui petunt adsistere sacro. Verbi gratia, pro crastina 
habentur iam quingentae petitiones. Si ita progredimur, erunt numero-
siores fideles quam Patres! 

Aliquid simile, sed mensura minore, factum est pro permissionibus 
ut adsistatur congregationi generali. Etiam in hoc campo habemus plu-
res petitiones adeo ut peculiaris officialis fere hunc unicum laborem 
faciat conficiendi tesseras, et secretarius generalis multum insumere de-
beat temporis in subsignandis petitionibus. Etiam circa hoc, hoc crite­
rium secuti sumus: quod bonum esset ut sacerdotes aliqui insignes, 
commendati a suo episcopo, et etiam aliqui laici, item commendati a suo 
episcopo, adessent congregationibus generalibus praeter Auditores et 
Audi trices. Sed etiam hic crescunt desideria. Verum quidem est, Patres 
venerabiles, quod spectaculum facti sumus mundo, angelis et hominibus, 
et fere nullum latet secretum. Attamen spectat ad secretariam generalem 
limitare has adsistentias, ut ita dicam. Et ratio patet. 

Quapropter, et haec est conclusio totius fabulae, rogamus vos vehe-
menter, Patres patientissimi, ut illas petitiones ex gravi causa faciatis 
— non gravi, sed iusta causa faciatis. Et praesertim stetis praescriptioni-
bus subsecretarii, qui dies designabit in quibus possit permissio dari. 
Hac ratione numerus uniuscuiusque diei est limitatus et ex ordine omnia 
fient, et praesertim nos incipere poterimus congregationes generales 

maturiore tempore, quin exspectemus exitum — exspectemus patientis-
sime exitum — illorum qui permissionem acceperunt. 

Mihi parcatis, Patres patientissimi, sed ego scio Concilium esse 
opus patientiae, et in nostra patientia possidebimus animas nostras. 
Gratias! 

En igitur nomina eorum, qui loqui postulaverunt circa schema de 
vita et ministerio sacerdotali adhuc: em.mus D. card. Bernardus Alfrink, 
arch. Ultraiectensis in Hollandia; exc.mi DD. Ioseph Kóstner, ep. Gur-
censis in Austria; Henricus Jenny, ep. aux. Cameracensis in Gallia; Gre-
gorius Modrego, arch. Barcinonensis in Hispania; Ioannes Gugic, ep. 
aux. Ragusinus in Jugoslavia; Victor Sartre, arch. tit. Beroensis; Iaco-
bus Flores, ep. Barbastrensis in Hispania; Adam Kozlowiecki, arch. Lu-
sakensis in Rhodesia Septemtrionali; Ioannes Guyot, ep. Constantiensis 
in Gallia; Samuel Gaumain, ep. Munduensis in Tchad; Raphaél Cala­
bria, arch. Beneventanus in Italia; Helladius Vicuña, ep. Chillanensis 
in Chilia; Henricus Angelelli, ep. aux. Cordobensis in Argentina. 

Notitiae, venerabiles Patres, circa canonizationem, quae peragetur 
dominica próxima, dabuntur crastina. Gratias. 

1 

E M . M U S P. D. BERNARDUS CARD . ALFRINK 
Archie pisco pus Ultraiectensis 

Venerabiles Patres, 

Quamvis textus emendatus huius schematis, dicti de vita et mini­
sterio sacerdotali, laudabilem progressum secumferat relate ad priorem 
textum « de sacerdotibus », non videtur tamen plene nec sufficienter cor­
responderé exspectationibus quas sacerdotes hodierni iure et mérito de 
Concilio in mente et in corde habent, quia imago sacerdotis et imago 
sacerdotii in mundo huius temporis vix depingitur nec clarescit. 

Ex una parte varia themata proponuntur — speciatim in nn. 8-12 — 
quae de facto non tam sacerdotes tangunt quam episcopos, ita ut melius 
suum locum habere possunt in decreto de pastorali episcoporum muñere, 
uti v. g. quae de cleri distributione, de beneficiis, de aequa cleri remu-
neratione et de massa communi in singulis dioecesibus constituenda 
dicuntur. 

Et ex altera parte — et hoc videtur gravius — diversae quaestiones 
quae tempore hodierno multos sacerdotes premunt, immo incertitudinem 

et anxietatem suscitant, in nostro schemate aut non tractantur aut — si 
tractantur — superficietenus tantum explanantur. 

1. ínter quas quaestiones prima videtur, quomodo in conditionibus 
hodiernis Ecclesiae et mundi cura animarum exstruenda sit. Renovata 
et dilatata cognitio Ecclesiae sui ipsius, renovata cognitio missionis Ec­
clesiae in mundo moderno, nova visio quoad significationem mundi re­
late ad regnum Dei, necnon demum nova mentis attitudo oecumenica 
et missionaria, haec omnia — inquam —• evocant multa problemata pa­
storalia relate ad curam animarum, speciatim paroecialem. Insuper apo­
stolatus, quem Concilium laicis adscripsit tam in Ecclesia quam in mundo, 
secumfert necessitatem alicuius reflectionis novae quoad munus et offi­
cium sacerdotale. 

Quam ob causam videtur necessarium ut in nostro schemate (v. g. 
in novo numero inter Prooemium et n. 1) detur descriptio munerum 
pastoralium sacerdotis hodierni, in qua ratio habeatur variorum respe-
ctuum missionis Ecclesiae, quales hi discussi sunt vel adhuc discutientur 
in hoc Concilio, quod liben ter vocamus pastor ale. 

2. Deinde, licet in n. 4 aliqualiter sermo sit de « cooperatione » 
inter sacerdotes, haec cooperatio videtur nimis obiter et leviter tractata. 
Nonne fortius et gravius ibi necessitas sic dictae « planificationis » pa­
storalis esset exprimenda, ita ut in determinatis regionibus concerta voce 
consilium commune capiatur et exerceatur relate ad problemata pasto­
ralia communia, in quod consilium commune etiam laici in variis suis 
provinciis periti, qui curae pastorali maximae utilitatis esse possunt, 
advocandi essent. Per quod commune consilium pasto rale etiam munus 
et significado decanatus seu vicariatus forensis relate ad curam anima­
rum novum requirere posset momentum. Sic forsan obsoletae structurae 
curae pastoralis derelinquentur et spatium invenitur methodis et experi-
mentis pastoralibus novis. 

3. Demum, sensus caelibatus sacerdotalis ampliore modo explanan-
dus videtur quam nunc de facto fit in n. 2. Crisim quae in hac materia 
exorta est in variis conditionibus, Concilium nostrum praeterire nequit. 
Etiam si Concilium nostrum omnia problemata solvere nequeat, tamen 
appareat quod Patres Concilii haec problemata vident et cognoscunt. 
Nexus inter caelibatum et munus sacerdotale amplius biblice explanari 
deberet et Sacra Traditione illuminari, habita ratione difficultatum huius 
temporis et modi cogitandi hominum in mundo hodierno. Et forsan Ec­
clesia in hoc schemate quaedam addere posset, quae sacerdotibus no­
stris, qui caelibatum in onus experiuntur, consolare et fortificare posset. 

Permultis Patribus persuasum est, ut schema hoc prout stat in ho-

diernis temporis adiunctis vix publici iuris fieri possit, quin spes et 
exspectationes sacerdotum nostrorum graviter et amare frustrentur. 

Ideoque sperant ut commissio quae hoc schema praeparavit, ex sug-
gestis et emendationibus in hac aula prolatis et ex modificationibus quae 
ad suffragationem adiungentur, textum exarare valeat qui ómnibus no­
stris fratribus sacerdotibus consolatio esse possit, solamen, confirmatio 
et novae spei fundamentum. Dixi. 

Animadversiones additae: 
Pag. 7, Prooemium: post lin. 9 addatur: « praesertim, quia multae condi­

ciones, uti sunt: renovata et dilatata conscientia Ecclesiae suiipsius, renovata 
cognitio missionis Ecclesiae in mundo moderno, nova visio relate ad significatio-
nem mundi per respectum ad Regnum Dei, necnon nova attitudo men tis oecu-
menica et missionaria, evocant multa problemata relate ad curam animarum, spe-
ciatim paroecialem. Quibus ómnibus evenit, quod ministerium sacerdotale coarc-
tari nequit ad ministerium verbi et sacramenti ». Ratio: oportet addantur novae 
dimensiones in quibus hodie ministerium sacerdotale intravit. Secus hae « pro­
positiones » tantum aliqua communiter nota et iam practizata declarant et schema 
fit mere « moralisticum », dum de facto agitur de nova condicione pastorali totius 
vitae sacerdotalis. Insuper iuvat, ut in hoc ipso Prooemio descriptio daretur mu-
nerum pastoralium sacerdotum. 

N. 2, pag. 9, lin. 3. Post verba « in Christo acquirant » addatur: « Licet 
S. Scriptura, illuminante traditione, nullum nexum necessarium seu cogens inter 
caelibatum et sacerdotium demonstrat, indicat tamen intrinsecam aliquam apti-
tudinem et inclinationem sacerdotii, qua muneris ecclesiastici, ad sacrum caeli­
batum, ita ut Ecclesia hunc caelibatum, libere acceptatum, in condicionem gene-
ralem vitae sacerdotalis urgere possit. Quodsi propter determinatas circumstan-
tias matrimonio coniuncti ad presbyteratum admittantur, in hoc Ecclesia ducitur 
rationibus praesertim pastoralibus, salvo manente lege sacri caelibatus ». Ratio: 
Concilio non licet silere exceptiones quas de facto Ecclesia fecit. Insuper non 
sufficit dicere quod Ecclesia « etiam iubet » (pag. 9, lin. 38) sacrum caelibatum, 
sed oportet honeste indicetur quod iure divino tantum « nexus inclinationis » seu 
« nexus idealis » adest inter sacerdotium et caelibatum, quo ratio reddi potest 
tam legi ecclesiasticae iubenti caelibatum quam exceptionibus et dispensationibus 
a tali lege. 

N. 4, pag. 10, lin. 24 : addatur: «Haec quidem confraternitas praesertim 
etiam in ipso apostolatu sacerdotali manifestetur oportet, v. g. in " planificatione 
communi ", duce episcoporum, activitatis pastoralis, in qua quidem sacerdotum 
cum laicis conversatio (de qua n. 1) locum suum habere potest convocatione lai­
corum in sua provincia peritorum ad commune consilium " planificationis " pa­
storalis. Hoc faciendo forsan obsoletae structurae curae pastoralis derelinquentur, 
spatiumque daretur experimentis pastoralibus novis ». Ratio: 1) Confraternitas, 
de qua agit n. 4, fere unice videtur in linea ascética et morali, et non in ipso mi­
nisterio sacerdotali. Cooperatio ministerialis, iam necessaria ipsi activitati pasto-
rali, non raro plus adiuvat confraternitatem sacerdotalem quam confraternitas 



CONGREGATIO GENERALIS CU 457 

ascetico-moralis de qua n. 4; 2) insuper quaeri potest, utrum sub hoc n. 4 nihil 
dicendum sit de confraternitate cum sacerdotibus, qui munus suum sacerdotale 
una aliave ratione dereliquerunt. 

Nomine episcoporum Neerlandiae. 

2 

E X C . M U S P. D. IOSEPH KOSTNER 
Episcopus Gurcensis 

Venerabiles Patres dilectissimi in sacerdotio Fratres, 

Antequam ad speciale punctum meae interventionis veniam, liceat 
mihi primo pauca quaedam dicere ad difficultates ultimis diebus prola­
tas, schema de sacerdotibus nempe nimis breve esse relate ad illud de 
laicis. 

Sine dubio rationes pro perficiendo et amplificando schemate bonae 
et bene ponderandae sunt, sed etiam no tanda videntur sequentia: 

Praeterquam, quod óptima de nostris sacerdotibus inserta iam sunt 
in tractatum de Ecclesia, et quod specialis nuntius ad eos praeparatur, 
immo de institutione sacerdotali proprium schema propone tur, oblivi-
scendum non est, de laicis prima vice in aliquo Concilio Oecumenico 
tractari — et proinde necessario fusius — dum e contra de dignitate 
et muneribus sacerdotum in decursu saeculorum iterum atque iterum 
actum est. Non dubito, quin carissimi nostri sacerdotes hoc bene in-
telligant. 

Secundo. Propositum emendationis meae respicit in schemate ...2 

n. 3, pag. 9, linn. 34 ss. 
In textu emendato legitur: « Ñeque negligant sacerdotes, etiam 

quando labor apostolicus urgeat, traditionalia subsidia ad vitam interio­
ren! fovendam, uti sunt cotidiana mentalis oratio aliaque huiusmodi 
pietatis opera, quae quidem spiritu litúrgico informentur oportet, quae­
que longo saeculorum decursu obsoleta minime dici valeant,3 sed potius 
ad efficacitatem sacri ministerii multum con ferré possunt ». In priore 
schematis textu legebatur: « ad efficacitatem sacri ministerii necessario 
requiruntur ». 

Meo humili iudicio nec textus emendatus nec textus prior videntur 
adaequate exprimere, quod dicere volunt. 

Agitur de oratione mentali et « alia huiusmodi pietatis opera, quae 
— sic in priore textu — ad efficacitatem sacri ministerii necessario re­
quiruntur ». Si verbum « necessario » etiam ad « alia huiusmodi pieta­
tis opera » refertur, nimium assereretur, si autem ad vocem « oratio 

mentalis », videtur mihi habere suum bonum sensum, nam nescio, quo-
modo sacrum ministerium efficax esse possit, si oratio mentalis negli-
gatur.A Quod oratio mentalis requiritur ad fovendam vitam interiorem, 
sine qua ministerium sacerdotale radice sua privetur, est doctrina aliqua 
fundamentalis aséeseos sacerdotalis. 

Certe conceptus: « oratio mentalis » hic lato sensu sumi debeat? 
non pro aliquo speciali methodo meditationis. 

Propterea proponere mihi liceat, ut aut 
a) illa sententia in lin. 41 quae sonat6 « sed potius ad efEcacita-

tem sacri ministerii multum conferre possunt » tollatur e textu,7 aut ut 
b) loco huius propositionis nova incipiat, quae v. g. sic sonare 

posset: « Sacrum ministerium sine vita interiore, quae máxime alitur 
oratione mentali, inefficax redderetur ». Dixi. Gratias. 

In textu scripto tradito: 1 adductae. 2 de vita et ministerio sacerdotali. 
3 valent. 4 negligitur. 5 debet. 6 deest. 7 deest. 

3 

E X C . M U S P. D. HENRICUS JENNY 
Episcopus tit. Lycaonensis, aux. Cameracensis 

Venerabiles Patres, carissimi Parochi, 

quos amanter salutamus, praesertim nos multi in hac aula, qui per 
annos parochi fuimus vel saltem vicarii cooperatores!1 

Quamvis ...2 schema solum intendat, normas exponere vitae et mu-
neris sacerdotalis, attamen necessarium videtur, « mysterium » ipsius 
integri sacerdotii ...3 clare in mentem revocare, ita ut sacerdotibus no­
stris, et nobismetipsis, evidenter appareat tum dignitas, tum unitas 
ipsorum immensi laboris, necnon eius efficacitas, in nostris temporibus ...4 

Sacerdotii mysterium tum Christi mysterio, tum populi servitio, in­
time coniungitur. In eodem motu caritatis et laboris, sacerdotes et Dei 
regnum et fratrum salutem procurare intendunt, sicut Christus oboediens 
Patri pro ómnibus mortuus est. 

Tam ergo de mysterio Ecclesiae, quam de sacerdotibus, loqui inten-
dimus. Fuit auctor clarissimus ...5, rev.dus Pater Grea, qui de ...6 nostro 
Concilio quodammodo 7 prophetavit, quando librum scripsit ...8: « De 
Ecclesia et eius Constitutione ». 

Liceat mihi, venerabiles Patres, principia9 revocanda, non abstracta 
sed realia,10 hic contrahere et schematis meliorem ordinis ra tionem pro-

poneré ut nexus appareat tum inter sacerdotes et Christum, tum inter 
ipsos et genus humanum. 

..." Sicut Pater caelestis Filium misit in mundum, et Verbo suo tan­
quam consilio usus est ad salvandas gentes, ita et Christus, qui est imago 
Patris, apostólos elegit, quos in collegium constituit, prout cooperato-
res redemptionis ...12. 

Sed cuivis particulari Ecclesiae communicatur, quin frangatur, my­
sterium Ecclesiae universalis. Itaque episcopus, seu apostolus, imago 
Christi, consilio suo utitur, i. e. presbyterio seu sacerdotum collegio, 
qui, ab episcopo missi, una cum ipso, plebem Dei aedificant. 

Itaque sacerdotes, inter mundanas varietates, ipsius Christi perso-
nam agunt. Ubi sacerdos, ibi Christus. 

...13 Quid fuit autem munus Christi Domini? Ule est qui14 Verbum 
Patris, Patrem enarravit ...15, oboediens usque ad mortem}6 Propter 
quod et Deus exaltavit illum, qui a térra exaltatus, omnia traxit ad se-
ipsum, Ecclesiam ex omni gente constituens 

Verbum Evangelii, mysterium Eucharistiae, populus Ecclesiae: haec 
sunt tria momenta, intime connexa, vel triplex aspectus eiusdem mis­
sionis Christi ...18 sacerdotis. 

...1 9 Quod tune Christus effecit, id nunc per episcopos agitur. In 
sua particulari Ecclesia episcopus verbum annuntiat ipsius Christi, qui 
adhuc loquitur ...20. Mortem Domini atque Resurrectionem ...21 celebrat, 
non solum super altare, sed in cordibus,12 ita ut baptizati Eucharistiae 
communicantes, cum Christo crucifigantur et glorificentur; Dei23 denique 
plebs sancta in Domino coadunata, in Ecclesiam aedificatur ...24. 

...2S Episcopus autem operam illam sine consilio suo, seu presbyterio 
sacerdotum, adimplere non valet. Si sacerdotes sine episcopo nihil fa­
ceré possunt, quid faciet episcopus sine presbyterio? Quid, si solus est, 
« tanquam solitarius in tecto »? Plenitudo sacerdotii in episcopo non 
veré intelligeretur, si sacerdotes non essent qui de plenitudine partici­
paren t episcopi. Nullomodo dissocientur sacerdotes ab episcopis: et sic 
in hoc Concilio Vaticano 2 6 de sacerdotibus agitur quotiescumque de epi­
scopis tractatur. Et deinde 11 fraternitas inter sacerdotes non solum ad 
laborem quemdam per accidens simul agendum exsistat oportet, sed 
quia ab uno fonte venit ...28 et ad unum finem requiritur ...29. 

...30 Quae cum ita sint, ex ipsa sacerdotii natura (vel potius gratia), 
et ex officio sacerdotali, consequenter devenitur ad dignitatem sacerdo­
tum extollendam et ipsorum sanctitatem exponendam. 

De Verbo Dei, primo. Sacerdotis est, nomine episcopi, verbum 
Christi et31 testimonium resurrectionis praedicare, ita ut omnes cogno-
scant Deum vivum et verum et quem misit Iesum Christum. Proinde 

debet sacerdos Scripturam, speciatim Evangelium, cognoscere, et primus 
auditor esse lectionis quam profert in liturgia verbi; per fidem et per 
orationem laudis voci Dei responderé, non solum in piis exercitiis pri-
vatis — utilibus et necessariis32 —, sed iam primum in ipsa liturgia, 
cui praeesse debet. Miror in schemate fere nihil dictum esse de illa 
publica oratione quae in Missa, in Officio divino, a sacerdotibus offe-
renda est Deo nostro. « Nos vero orationi et ministerio verbi instantes 
erimus ». 

Secundo: De mysterio Eucharistiae paschalis. Cum Evangelio venit 
passio Christi. Verbum praedicando,33 Christus Hierosolymam ascendit; 
ita sacerdos ad altare tanquam ad sacrificium adire intendit, Euchari-
stiam celebrans, morti Domini et ipse sese conformans, aliosque confor­
mes fieri edocens. Et sic per ...34 mysterium paschale vivum et efficax, 
per vitam evangelicam,35 per caritatem semper urgentem, ille quem Chri­
stus sanctificat, alios sanctificandos ad Christum adducit. 

Tertio: De populo Dei adunando. ...36 Sacerdotes, una cum episcopo, 
omnium communionem operantur et pacem, ita ut utraque unum fiant, 
et aedificetur Ecclesia, scil.31 « de unitate Patris, Filii et Spiritus Sancti 
plebs adunata sacerdoti ». Indissolubiliter populo coniunctus, sacerdos 
populo inserviens non solum ut « homo Dei » sed veré et reapse ut 
« homo Ecclesiae » exsistit, frater universalis pro ómnibus pastor quo-
tidie moriens et ad gloriam ducens.3* 

Concludo39: 1. In amplissimo labore apostólico huius temporis, 
reiiciendus est quivis pessimismus, etiam si témpora sunt ...'w difficil-
lima, quia Iesus ...41 semper praesens in sacerdotibus suis, et per sacer­
dotes ad beatitudinem, iam in terris inchoatam, vocat omnes homines. 

2. Schema hoc non approbandum, uti est,42 mihi videtur, nec reiicien-
dum sed fortasse differendum, non autem in Kalendas graecas sed in 
hac sessione reficiendum, ita ut tantis sacerdotum desideriis respondeat 
et in quantum possibile sit43 una cum schemate de Ecclesia fructus sit 
optimus huius sessionis. 

Sicut erat Christus Dominus, ita fiat et episcopus; et ita fiant, una 
cum episcopo, omnes in universo orbe sacerdotes. Dixi. 

In textu scripto tradito: 1 deest. 2 propositionum. 3 christiani 
breviter et. 4 in quibus sane plures tentationi obnoxii sunt omnem spem 
abiiciendi. 5 fundator canonicorum regularium Immaculatae Conceptionis 
in Gallia. 6 hoc argumento scripsit et in quodam sensu de. 7 deest. 
8 cui titulus est. 9 principium. 1 0 deest. 1 1 Episcopus imago Patris 
et imago Filii. 1 2 et dispensatores mysterii, quibuscum aedificatur Ecclesia. 
13 Christi Domini munus praecipuum. 1 4 qui est Filius Dei. 1 5 Evan-

gelium regni praedicavit. 1 6 factus usque ad mortem, quam in Cruce sustulit. 
1 7 quae est suiipsius et plenitudo et corpus. 1 8 Salvatoris et. 1 9 Episcopi 
munus. 2 0 et easdem beatitudines pauperibus proclamat. 2 1 episcopus. 
2 2 corde fidelium. 2 3 deest. 2 4 quae per Christum ad Patrem transit. 
25 Presbyterium episcopi. 2 6 deest. 2 7 deest. 2 8 scil. a Christi sacer­
dotio. 2 9 i. e. ad populi salutem et gloriam. 3 0 De sanctitate sacerdotali ex 
oficio promanante. 3 1 nuntiare. 3 2 deest. 3 3 Post Evangelium et per 
Evangelium venit Passio et Crucifixio. Dum verbum praedicabat. 3 4 Litur-
giam Sacrosanctae Missae, per. 3 5 deest. 3 6 Denique, post Resurrectio-
nem et Spiritus missionem, Iesus Christus, Ecclesiae caput, plebem universam 
Deo Patri coniungit. 3 7 deest. 3 8 sicut agnus Dei, cum Christo, pro pec­
cato mundi. 3 9 Concludendo dicerem. 4 0 hodie. 4 1 Christus. 
4 2 deest. 4 3 deest. 

4 

E X C . M U S P. D. GREGORIUS MODREGO Y CASÁUS 
Archiepiscopus Barcinonensis 

Venerabiles Patres conciliares, dilectissimi Sacerdotes, Observa-
tores, Auditores, Auditrices, 

Schema de vita et ministerio sacerdotali placet propter suam opti-
mam doctrinam. Sed quaedam sunt supplenda, de quibus iam plura 
audivimus in hac aula, et hodie ab em.mo Alfrink, cui adhaereo. Ego 
tria pune ta habeo exponenda 1: 

Primum: de ordine melius disponendi quattuor priores números 
schematis. 

Secundum: relate ad nn. 5 et 6: de scientia sacerdotum ulterius 
provehenda. 

Tertio: relate ad n. 2: de fundamentis spiritualitatis sacerdotalis 
latius et profundáis exponendis. 

Relinquam, ob vestri gratiam, dúo priora capita, et venio statim ad 
fundamenta spiritualitatis sacerdotalis amplius et profundius exponenda, 
de qua praesertim in n. 2 et partim n. 3. 2 

Propositio secunda, ut videtur, recolere intendit principia funda-
mentalia spiritualitatis sacerdotalis ad normam Evangelii. 

Supposita hac intentione, liceat haec notare: 
a) Spiritualitas secundum Evangelium latius patet quam tria 

« classica » consilia seu virtutes paupertatis, castitatis et oboedientiae. 
Considerationes huius « Propositionis » fortasse nimis schematice cir-
cumscribuntur ad haec tria puncta. (Etiam de aliis, non minus princi-
palibus, aliquid esset addendum). 

b) Praeprimis, magis, ut ita dicam, « in recto » explanan posset 

invitado ad « sequendum Christum ». Thema hoc per transennam sup-
ponitur. Sed ista dispositio animi — sequendi scil. Christum — in 
Evangeliis saepius proponitur ut norma fundamentalis atque universa-
lis vitae discipuli seu apostoli. Extra Evangelia, iam in S. Paulo et dein-
ceps in constanti traditione ascética, imago « sequendi » vertitur in 
ideam « imitandi ». Apostolus considera tur, ut ita dicam, velut3 « imi-
tator professionalis » Domini, ut evadat ipse pro populo Dei vivens 
imago Christi et norma imitationis eius. Sic Paulus (v. g. in 1 Cor. 4, 
16, et alibi): « Imitatores mei estote, sicut et ego Christi ». Inde factum 
est ut sacerdos, propter suam consecrationem sed etiam propter suam 
vocationem ad sanctitatem ...4, consideratus et honoratus sit ...5 velut 
« alter Christus » ...6. 

Mea igitur modesta opinione, « christocentrismus » hic spirituali-
tatis sacerdotalis secundum Evangelium expressius et amplius deberet 
extolli in initio propositionis 2. 

c) Spiritus paupertatis recte derivatur ab exemplo Christi. Sed 
fortasse magis placeret si describeretur etiam ut consequentia positiva 
« spiritus filiationis », qui « spiritus filiationis » est effectus immediatus 
sequelae seu imitationis Christi. « Filius Dei » quaerit solius Patris 
Regnum et Iustitiam eius (Mt. 6, 33). Propter summam excellentiam 
huius « idealis », seu in lumine « valorum aeternorum » ...7, connatura-
liter respicit cetera bona omnia ut subordinata, et ab ómnibus fit liber 
corde seu spiritu. Unde evangélica paupertas spiritus sponte fluit a zelo 
pro regno Dei — et hic zelus magis explicite posset collaudari in loco 
praecellenti huius propositionis, velut expressio caritatis filialis et apo­
stolicae, atque inde principium máximum spirituali ta tis sacerdotalis. 
Paupertate, quae est libertas a servitute cordis, sacerdos testimonium 
perhibet de « primatu valorum spiritualium » coram oculis illorum qui, 
in mundo hodierno, « materialismo » mancipatos se exhibet. Exercitio 
paupertatis, ad exemplum et ob exemplum Magistri, fit, sicut ipse, verus 
frater multitudinis « pauperum populi Dei » ...8. 

d) Non immoror in consideratione doctrinae de castitate quae 
traditur in propositione 2. 

(Fortasse, loco « voverunt », quod legitur lin. 39, pag. 8,9 expres­
sius dicatur: « libere voverunt »). 

Extolli posset etiam castitas, ad mentem Novi Testamenti, ut vi­
vens testimonium in térra vitae eschatologicae. Fortasse castitas, forma-
liter qua sacerdotalis, inniti posset theologice in « adsimilatione » ad 
Christum quatenus ipse est « Sponsus Ecclesiae ». 

(Supremus gradus huius « adsimilationis » verificatur in episcopatu; 
et ideo, perfecta castitas episcopalis, quae in caelibatu exercetur ...10, 

verum fundamentum habet in ordine theologico Novi Testamenti. Sed 
talis adsimilatio derivatur etiam ad presbyteratum). 

Unde, consecratio sacerdotalis quae fit « in Christo » Sponso Eccle­
siae ad absolutum amorem et servitium Ecclesiae conducit.11 

e) In lineis quae de oboedientia agunt, opportune recoleretur 
iterum exemplum Christi, adeo celebratum in libris Novi Testamenti. 
Insuper, thema « oboedientiae » vix non postulat mentionem de « Vo­
lúntate Dei », seu « Patris »', quae essentialiter intrat in conceptum 
oboedientiae formaliter qua christianae. Ex altera parte, « Voluntas Dei » 
semper refertur positive, in Novo Testamento, ad opus redemptionis et 
salutis mundi. Unde thema « oboedientiae » et zelus animarum seu spi­
ritus pastoralis, in theologia ascética et biblica, intime inter se connec-
tuntur et fere communicantur. 

Ceterum, consideratio oboedientiae quae fit in fine huius proposi­
tionis, laborat quodam notabili defectu, quod iam notaverunt aliqui Pa­
tres in hac aula — quo pervaditur magna pars schematis — scil., de­
fectu « praecisionis » in usu vocis « sacerdos ». Iuxta prooemium ...12 

ad mentem Relationis (pag. 17), vox « sacerdotes » afficit et « episco­
pos » et « presbyteros ». Sed fere semper, in textu propositionum, voce 
« sacerdotes » intelleguntur soli et praecisive « presbyteri ». Et quidem, 
certo certius in his lineis, « oboedientia sacerdotalis » ...13 significat ex­
clusive « oboedientiam presbyteralem ». Unde derivatur extranea quae­
dam consequentia marginalis; scil., quod, saltem in perspectiva huius 
Propositionis in qua fundamenta vitae sacerdotalis secundum Evange­
lium traduntur, exercitium virtutis oboedientiae non pertineret ad epi­
scopos... Sincere igitur dicerem laudem oboedientiae fulciendam esse 
in principiis universalioribus, quae: 1. afficerent omnes sacerdotes, sin-
gulos in suo respectivo ordine; 2. relate ad presbyteros, comprehende-
ret totam eorum vitam; nam presbyteri fere omnes, et iuniores et sénio­
res, non raro virtutem verae oboedientiae exercere debent etiam erga 
personas, quae non sunt praecise ipsi episcopi; 3. tafia principia oboe­
dientiae sacerdotalis facile quoque et sine quaesitis distinctionibus ap-
plicaretur vitae eorum sacerdotum qui sunt etiam religiosi, et veré in 
« vita sacerdotali ad Evangelii formam » sanctificantur. 

/) ínter alia, quae convenienter inseri ...14 

Moderator: Exc.me Pater, exhaustum est tempus tuum. 

Orator: Dixi. Gratias. 

In textu scripto tradito: 1 Quae proponuntur in schemate de vita et mini­
sterio sacerdotali obiective bona, immo óptima sunt. 

Multa tamen melius redigi possunt, immo nonnulla (mea opinione) debent. 
Cum hae «correctiones » saepe particulada, ac etiam minima, respiciant, 

abstineo ab earundem relatione orali, scriptam trado secretariatui. 
Independenter, igitur, ab istis observationibus, nunc breviter tres tantum 

ideas proponam. 2 I . De ordine melius disponendo. Mea quidem sententia, 
quam modeste propono, ordo numerorum (ex 1 ad 4) esset — non solum magis 
« logicus » — sed etiam magis « psychologicus » seu paedagogicus, si ita proce-
deret: post prooemium: 

1. Dicatur de vocatione sacerdotis ad sanctitatem (nunc aliquid dicitur in 
primis lineis n. 3). Idea, quamvis alibi in Documentis Concilii etiam evolvatur, 
aliquantulum uberius deberet etiam hic proponi, ut fundamentum ceterorum). 

2. Proponatur norma sanctitatis (nunc fit in n. 2, de quo aliqua dicam in 
tertia parte huius voti). 

3. Exponatur quo modo sanctitas sacerdotalis, ad normam Evangelii: 
a) exerceatur, roboretur et nutriatur, augeatur — praesertim exercitio 

ipsius sacri ministerii (de hoc sermo fit in linn. 23-34 n. 3) ; 
b) indigeat, nihilominus, etiam « subsidiis » seu « mediis », quae ad sic 

dictam « asceticam sacerdotalem » pertinent (nunc, in linn. 34-41 n. 3, in pag. 9, 
et in linn. 1-4 pag. 10); 

c) adeo ut «status connaturalis » spiritus sacerdotalis sit «unió cum 
Deo » — etiam usque ad supremos gradus talis unionis (nunc aliquid innuitur 
in n. 3, linn. 4-5 pag. 10); 

d) et sacerdos sanctus sit velut irradiatio gloriae Christi in Ecclesia pro 
mundo (aliquid innuitur in n. 3, linn. 5-7 pag. 10. Nonnulla pulcherrima desumi 
possent ex epistula secunda S. Pauli ad Corinthios, ex iis scil. quae scribit a 
cap. 3 vers. 12 ad cap. 4 vers. 6). 

4. Fiat tune apologia et laus fraternitatis sacerdotalis (quod nunc ponitur 
in n. 4 ) . 

5. Imo, verae et sanctae fraternitatis sacerdotalis cum ómnibus christifide-
libus, utpote regalis sacerdotii participantibus (nunc fit in n. 1). 

A n. 5 usque ad finem, procedant uti exstant. 
I I . De scientia sacerdotum efficacius provehenda. In propositione quinta 

recte dicitur studium pertinere ad essentialia officia status sacerdotalis; et in 
sexta sapienti consilio quaedam subsidia commendantur ad fovendam scientiam 
et artem pastoralem sacerdotum. 

Quae affirmantur et statuuntur, vera sunt, et máxime opportuna. 
Cuperem tamen ut in n. 5 adhuc instantius exprimeretur sacrum (et colle-

ctivum) officium provehendi altiorem (ut aiunt) «culturam» inter sacerdotes, 
utpote qui, personam Christi speciali ministerio gerentes coram ómnibus homi­
nibus, ab ipsis iure mérito mundus hodiernus exspectat et exigit ut sapienter, 
competenter, paedagogice sciant distribuere thesauros veritatis quos Dominus 
Ecclesiae tradidit. 

Cognitio Dei et Christi, honor et efficacia salvatrix Ecclesiae praesentis in 
mundo, máxime quidem pendent a sanctitate sacerdotum; sed, simul cum san-
ctitate, máxime pendent etiam ab eorum singulari et collectiva altiori « cultura ». 

Sine altiori « cultura» seu scientia sacerdotali in determinata regione, vix 
dabitur ibi normalis instructio christiana in populo Dei. 

Ministerium verbi, per quod altior scientia sacerdotalis in societatem deri-
vatur, semper (sed máxime nostris temporibus) etiam scripto exercendum est et 
exercetur. 

(Spiritus Sanctus ipse supremum exemplum dedit, verba sacra tradens Ec­
clesiae et mundo, per prophetas et apostólos, etiam in Libris scriptis...). 

Optandum est ut in singulis regionibus sacerdotes scriptores, sufficienti nu­
mero habeantur, competenter formentur, ipsis omne genus subsidiorum ad munus 
exercendum conferatur. 

Saepe enim ministri sacri adeo occupantur et fere obruuntur quotidiana in-
stantia laboris pastoralis concreti, ut vix inveniri possit qui gaudeat sufficienti 
tempore, pace, vigore mentís ad apostolatum verbi scripti digne colendum. 

Et nihilominus, ut altior detur cultura seu scientia sacerdotalis, opus esset 
ut non pauci confratres scriptis suis ceteros confratres adiuvarent ad eos for-
mandos et informandos de rebus scientiarum sacrarum iugiter et indesinenter 
virescentium. 

Quare optandum esset ut, saltem in principalioribus dioecesibus aut regio­
nibus, aliqui veluti coetus constituerentur sacerdotum quibus officium « scripto-
ris » verum sit officium ecclesiasticum, quantum fieri possit cum libértate a cete-
ris officiis pastoralibus, utpote quod ipsum consideretur ab ómnibus ut verum 
et proprium officium pastorale, sub oboedientia, ductu et favore sacrae hie­
rarchiae. 

Hi « coetus scriptorum ecclesiasticorum » fraterne collaborare possent invi-
cem, in diversis dioecesibus aut regionibus constituti, adeo ut, sub ductu episco­
porum, ampliora consilia in apostolatu culturae religiosae promoveri possent 
organice et efficaciter, pro locorum et temporum condicionibus et necessitatibus. 

Haec omnia, absque dubio, in nn. 5 et 6 schematis includenda non sunt. Sed 
aliquid fortasse, paucis verbis, innui possent; scil., de altiori scientia sacerdotum 
ardentius provehendi et de ministerio verbi scripti inter ipsos fovendi. De ceteris, 
aliqua ratio posset haberi in Directoriis post Concilium conficiendis. 3 adeo 
(liceat sic dicere). 4 apostolico-evangelicam. 5 a fidelibus. 6 (cf. v. g. 
Pius X I , Ad catholici sacerdotii: DENZ . 3755 [ 2 2 7 5 ] ) . 7 (cf. Mt. 6, 19-20). 
8 (Per transennam dico: allusio ad textum epistulae ad Phil. 4, 12, innecessaria 
videtur, cum de cetero etiam a fidelitate ipsius textus recedat. Consilium de 
fugienda nescio qua vanitate sacerdotali, ut iam dictum est in aula, omnino inop-
portunum est in hoc documento). 9 (in lin. 39). 1 0 etsi non sit de iure 
divino, tamen. 1 1 , connaturaliter excludit quamlibet aliam personalem con-
secrationem. De castitate agendo, consideratis circumstantiis peculiaribus socie­
tatis hodiernae, fortasse non esset absonum commendare sacerdotibus ómnibus 
ut abtineant a qualibet ratione loquendi, conversandi et animum relaxandi, quae, 
umbrum suspicionis ingerens, minus fulgens posset reddere testimonium « spiri-
tualitatis », quod ad oculos mundi praebet perfecta castitas sacerdotalis quando 
in sinceritate et puritate tam theologica quam ascética servatur. 1 2 (pag. 7 
lin. 8) . 1 3 (v. g. linn. 10-11, pag. 9). 1 4 possent huic Propositioni fun-
damentali de spiritualitate ad normam Evangelii, unum necessarium videtur; nempe 
thema « sacrificii », seu doctrina « de cruce ferenda ». Difficile cogitatur authentica 
vita sacerdotalis quae sacrificiis et crucibus non sit circumsignata. 

Aliud caput esset « humilitas » aedificata super solida fundamenta theologica. 

30 

Illa scil. dispositio animi, quae de Christo Iesu praedicatur illis verbis: « Mitis 
et humilis corde ». 

Quod connaturaliter allusionem saltem induceret ad summam illam perfec­
tionis christianae (et quam máxime « apostolicae », et ideo « sacerdotalis ») quam 
referunt Beatitudines. Nam, propterea quod spiritu Beatitudinum replentur, fiunt 
apostoli, prae ceteris christifidelibus, ad mentem Evangelii, « sal terrae » et « lux 
mundi ». 

Animadversiones additae: 

Ad prooemium: a) Ad linn. 6-7: Ex modo adducendi has « referentias » vide­
tur, primo intuitu, Concilium tacere de vocatione episcoporum ad sanctitatem. 
Fortasse omittendae essent linn. 6-7; aut integer contextus diverso modo redi-
gendus. 

b) Ad lin. 8: « ... ministerium sacerdotum ». Iuxta « Relationem de sin­
gulis Propositionibus » (pag. 17), voce « sacerdotum » comprehenduntur et epi­
scopi et presbyteri. Sed, de facto, in textu « Propositionum », « sacerdotes » saepe 
intelleguntur presbyteri, stricto sensu. Imo, qui legit, sponte fere in ómnibus nu-
meris de « presbyteris » — non de episcopis — cogitabit. (Nn. 9, 11, 12 — et, 
sub aliqua ratione, etiam 8 et 10 — omnes clericos respiciunt). 

c) Ad lin. 9: « . . . decernit ». Fortasse verbum non bene congruit cum voce 
« normas » (lin. 7). Normae potius « proponuntur ». « Decernere » suggerit « de­
creta »; sed, de facto, vix aliquid « decernitur » (sensu stricto) in sequentibus 
Propositionibus. 

d) Idea generalis: Methodologice, videtur deesse in hoc prooemio aliqua 
« ratio finalis » sequentium Propositionum. V. g. (vel alio modo): « Sacrosancta 
Synodus... considerans quam multum conferat ad incrementum vitae christianae 
in mundo et salutem animarum eximior sanctitas eorum, qui, superna vocatione 
et gratia, constituti sunt in Ecclesia " ministri Christi et dispensatores mysterio-
rum Dei " (cf. 1 Cor. 4, 1), haec de vita et ministerio sacerdotali recolenda aut 
statuenda proponit ». 

Ad n. 1: a) Ad lin. 11, pag. 7: « Novi Testamenti sacerdos... .». Expressio 
haec, ad mentem epistulae ad Hebraeos (et, in genere, theologiae christianae) 
sponte applicatur ad solum Christum. Fortasse aptius diceretur: « Novi Testamenti 
sacerdotes » aut melius: « Christi sacerdotes »). 

b) Ad linn. 11-20, pag. 7: (Constructio syntactica est parum perspicua. 
Speciatim notatur aliqua facilis confusio, pro lectore, in collocatione «geniti­
vo rum »). 

c) Ad lin. 17, pag. 7: «Eius Regni ». Iuxta 1 Thess. 2, 12 esset « D e i » 
(scil. Patris); iuxta Col. 1, 13 esset «Chris t i» (scil. «Fil i i dilecti Patris»). Etsi 
obiective (fere) idem significetur, accuratius esset unum tantum ex duobus texti-
bus citare. 

d) Ad lin. 12, pag. 8: « ... appareat ». In textu cui alluditur (Tit. 3, 4) 
agitur de illa « apparitione » seu « epiphania » Redemptoris, quae semel in Chri­
sto facta est. Opportunius adhiberetur de sacerdote aliud verbum, v. g.: « re-
splendeat ». Immo, nisi videatur nimis emphaticum, posset addi, ad sublineandam 
ideam de qua agitur: « Salvatoris nostri (cf. Tit. 3, 4) , qui « propter nos homi­
nes et propter nostram salutem... homo factus est ». Quapropter sacerdos, Christi 
servus ac populi Dei, ad Domini imitationem ad amussim eas virtutes colat et 

qualitates sibi acquirat, quibus omnis perfectus homo ornetur oportet, quales 
sunt cordis bonitas... etc. ». NB. In linn. 16-17, allusio ad « aestimationem hu­
manam » omittenda videtur, ne vel minime innuatur «deviatio» de qua in 
Mt. 6, 1 ss. Additur: « qualitates », nam ea quae enumerantur (speciatim in textu 
S. Pauli) non omnia sunt praecise « virtutes » (sensu technico christiano). Dicitur 
sacerdos « servus Christi » ut, saltem semel, adhibeatur titulus quo adeo delec-
tabatur S. Paulus (cum allusione ad thema « Servi Iahveh »). 

Ad n. 2: Intentio huius numeri in eo videtur esse ut tradat aliquam synthe-
ticam « summam spiritualitatis sacerdotalis ». 

Si ita est, modeste opinor nimis restringí ad tria classica « consilia evangé­
lica », quod fere innuit aliquam veluti « structuram » canonicam. 

Fortasse « spiritualitas evangélica », quae sacerdoti in summo gradu propo-
nitur, essentialiter latius patet quam tres illae concretae virtutes. 

Ideo liceat aliqua saltem modeste suggerere. 
a) Iuxta Evangelia, ratio fundamentalis « spiritualitatis discipularis » con-

sideratur « se qui lesum ». Et « discipuli » (generatim = « apostoli ») et « popu-
lus » (seu « turbae », in vers. Latinis) Christum sequuntur. Sed « discipuH » prae 
populo, eo quod debeant « sequi » semper, absolute, cum omnímoda « traditio-
ne-sui », — ut ita dicamus, « professionaliter ». In themate « sequi Christum » 
(quod saepissime recurrit) comprehenditur tota « ascética » discipuli — et inde, 
sacerdotis. 

Iam inde a S. Paulo, et dein in tota traditione ascética Ecclesiae, thema quat-
tuor Evangeliorum « sequi Christum » vertitur in ideam fere aequivalentem « imi-
tationis Christi ». Adeo ut « imitator professionalis » seu apostolus sit pro populo 
fere imago Christi, norma imitationis eius (saepe in Paulo, v. g. 1 Cor. 4, 16). 

Quae cum ita sint, thema « sequi Christum », seu « ipsum imitad » deberet 
poni in recto (non fere in obliquo, sicut in lin. 27, pag. 8), adeo ut haec idea 
regat totam paragraphum. 

Adeo ut veré appareat « spiritualitas sacerdotalis christocentrica », qua sa­
cerdos totum se tradit ad Personam Christi, totus vivit in Christo Iesu. 

NB. Expressio « sequi (lesum) » est adeo, ut ita dicam, « technica » in Evan-
geliis, ut oporteat eam non mutare, v. g. in phrasim « premere vestigia Christi ». 
Vocabularium biblicum praestat latinitati. Si semel S. Petrus adhibet expressionem 
« vestigia » (Christi), minime omittit verbum « sequi » (unicus textus — praeter 
Evangelium et, semel, Apocal. — reapse 1 Pt. 2, 21 sic intelligendus videtur: 
« ... ut sequamini [scil. Christum] [ in] vestigiis eius »). 

b) Fructus immediatus essentialis huius « sequelae » seu « imitationis » 
Christi est sensus filiationis, tota'm vitam et mentem pervadens, quo (omnis chri­
stianus, sed máxime) sacerdos, « in Christo », solius Patris regnum (cum iustitia), 
gloriam, voluntatem quaerit (cf. Mt. 6, 33 in relatione ad 6, 9-10). Et ideo cetera 
( = « haec omnia » in Mt. 6, 33) ut subordinata respicit (immo, si opus est: despi-
cit), ita ut corde (seu « spiritu ») ab ómnibus liber sit — scil., veré « pauper » 
ad mentem Evangelii. Paupertatem amans in lumine «valorum aeternorum» 
(cf. Mt. 6, 19-20), ipsam libenter amplectitur ad exemplum et ob exemplum 
Christi — quo magis fiat, cum ipso, frater « pauperum populi Dei », et testimo­
nium praebeat « spiritualitatis » ad oculos illorum, qui nimis vel omnino indul-
gent sic dicto « materialismo » in nostro mundo. 

Haec omnia in textu Propositionis aliquo modo innuuntur, sed apertius, fortasse, 
dici possent etsi aliqua verba essent addenda. Allusio ad Phil. 4, 12 (linn. 32-33, 
pag. 8) minus opportuna videtur; ceterum, etiam textus debet immutari. Sufficeret 
sublineare ideam « libertatis spiritus » veri fUii Dei. 

Quae dicuntur de « vanitate » formaliter non pertinent ad « paupertatem » 
sed ad « humilitatem » (linn. 33-36). De qua humilitate reapse aliquid dici debet 
in hac ipsa paragrapho, sed in elevatione principiorum, non in minutis et nimis 
concretis exemplis (quibus videtur dici sacerdotes in genere laborare his vitiis, 
quod, ni fallor, non est obiectivum...). Verum motivum humilitatis, unicum, est 
imitatio caritatis redemptricis Christi (cf. Phil. 2, 5 ss.). 

c) In lineis quae de castitate agunt (pag. 8, linn. 36-43, et pag. 9, linn. 1-3) 
possent haec mínima animadverti: linn. 36 s.: fortasse magis «paedagogice»: 
religiose ament et sánete custodiant; lin. 39: fortasse opportune adderetur: « l i ­
bere voverunt »; linn. 2-3 pag. 9: idea « paternitatis in Christo » fulciri posset 
etiam, ut statim intellegatur, aliquo textu bíblico (in nota; v. g. 1 Cor. 4 , 15). 

Castitas perfecta posset exhiberi etiam ut « testimonium anticipatum in ter-
ris vitae eschatologicae ». 

Sub adspectu ascético, fortasse non esset absonum commendare sacerdotibus 
ut abstineant a qualibet ratione loquendi, conversandi, animum relaxandi quae 
ceteris possint ingerere umbram suspicionis de minus sincera custodia castitatis. 

d) In doctrina de oboedientia (linn. 3-17, pag. 9) , opportune recoleretur 
exemplum Christi, adeo inculcatum in Novo Testamento. Quae oboedientia, etsi 
specialissime debeatur episcopis (ex parte presbyterorum) propter rationes quae 
evolvuntur, tamen latius patet, cum respiciat quoslibet qui legitime auctoritatem 
supra sacerdotem in determina to ordine rerum et adiunctorum habent. 

Ceterum, aliquid innui posset de quamplurimis « sacerdotibus » in Ecclesia, 
qui oboedientiam exercent sub regula religiosa, cum nihilominus sacerdotes sint et, 
ut ita dicam, « sacerdotaliter » oboediunt. Ostendatur quomodo etiam sua oboe­
dientia ad « ordinem episcopalem » — speciatim in suo Capite — respiciat. 

Agendo de « oboedientia », óptima esset in hoc contextu saltem allusio aliqua 
ad céntrale « thema » Voluntatis Dei (seu « Patris ») — quae « Voluntas », in 
Novo Testamento, semper refertur ad salutem mundi. Adeo ut « oboedientia » et 
« zelus animarum » seu « pastoralis », in theologica ascética, intime inter se con-
nectantur. 

e) ínter alia quae forte desiderantur in hac paragrapho, unum necessarium 
videtur, scil. idea « sacrificii » seu « doctrina de cruce ferenda ». Vix cogitari 
potest « vita ad normam Evangelii » quae non explicite de hoc capite spiritualitatis 
christianae sit sollicita. 

Ad n. 3: Doctrina óptima; sed fortasse ordo lucidior desideraretur. Ideae 
et consilia eadem redigenda essent in meliorem unitatem organicam. 

Nonnulla particularia: a) Pag. 9, linn. 23-28: Agitur, ut videtur, de « tribus 
muneribus » sacerdotalibus, quae respondent triplici muneri messianico Christi: 
docere, sanctificare, regere. Si haec est intentio, fortasse deest perspicuitas. Nam 
« pascere » comprehendit tria muñera (etiam « docere » et « sanctificare » per­
tinent ad «officium pastoraje»). Ideo, aliqua ratione oporteret exprimí idea 
« regendi » spiritualiter populum (nomine, utique, et auctoritate episcoporum et 
Christi). « Sanctificare » (in ordine « mysterico ») latius patet quam celebratio 

mortis Domini; et ideo aliquid dicendum esset de Sacramentorum administratione, 
et praesertim de Sacramento Paenitentiae (quod, de facto, adeo occupat tempus 
et vires sacerdotum). « Praedicare verbum Dei » potest considerari ut expressio 
synonyma « docendi » — sed, generatim, in vocabulario Novi Testamenti, officium 
« docendi » etiam latius patet, in praxi, quam officium « praedicandi » seu pro­
clamando verbum. 

b) Cum, igitur, in con textu, « lógica » haec sit: sacerdos sanctificatur ipso 
officio pastorali, forsitan opportuna esset allusio ad textum: « Diligis... pasee! » 
(7o. 21 , 15-17). Scil. «Caritas» ( = summa sanctitatis) ab «apostólo» exercetur 
officio pastorali (plus minusve = « si diligis, pasee... »). 

c) Pag. 9, linn. 39-40: « spiritu litúrgico informentur oportet ». Cavendum 
esset ne hac phrasi leviter reiciantur «pietatis opera », quae constantissime ab 
Ecclesia commendata sunt et commendantur, ut v. g. Rosarium Mariale. Nimis 
vaga est expressio « spiritus liturgicus » et ansam praebet applicationibus subiec-
tivis. 

d) Pag. 9, lin. 36: Fortasse non videtur apta vox «subsidia». Oratio 
mentalis, verbigratia, in quantum est « oratio » vera iam est «vita interior», 
non eius subsidium. Potius diceretur « exercitium », aut verbum synonymum. 

e) Pag. 10, linn. 1-2: « multum conferre possunt » videtur minimalismum, 
in extremo opposito ad maximalismum textus prioris. Potius dicatur: «con-
ferunt ». 

5 

E X C . M U S P. D . IOANNES GUGIC 
Episcopus tit. Bonustensis, aux. Ragusinus 

Patres venerabiles, 

Gravis sane momenti rem in aula hac referens Patrum venerabilium 
attentionem vehementer cupio atque humillime exoro: 

De re agitur, quae cum animarum salute Ecclesiaeque a Domino 
concredito muñere summopere nectitur et iuxta meam humilem mentem 
a Concilio hoc, ut saltem ad tempus decernatur quid, expostulat. 

In regionibus, et sunt nunc permultae quidem, ubi humana admi­
nicula in re ecelesiastica augenda cleroque sustinendo hominum tem-
porumque iniuria defecere prorsus, reperiuntur clerici, et non pauci, qui, 
si proprium munus ab episcopo creditum negligere cupiunt, conscien-
tiam fallunt vel malam informant autumantes beneficia deesse iam ideo-
que ñeque obligari munus suum rite obeundi: beneficium desiit, desiit 
officium. 

Cumque in vastissimis orbis christiani partibus non modo quaedam, 
sed et omnia desierint beneficia, haud est dubium, quin hac cogitandi 
vel supponendi ratione omnia qualiacumque ecelesiastica muñera, quae 
beneficiis nitantur, exitium subeundi pergant. Est verum, non modo in 

terris, ubi persecutio invaluerat, sed et in multis, ubi de Ecclesiae vexa-
tionibus non agebatur, sed libertas vigebat vigetve, beneficiis locus non 
est, vel quia sic maiorum more comparatum est vel quia res sese ha-
buere sic saeculis decurrentibus. 

Attamen observandum, et quidem rectissime quidem proh dolor!, 
penes quosdam beneficiorum inopia vel etiam absoluta deficientia con-
scientias pravas sophistico indui velamine, ut munus excelsum prorsus 
dimittatur. Et si hac mente magna cleri pars in regione aliqua ageretur, 
mirum non esset non modo animarum salutem detrimenti quid capere 
posse, sed et ipsam Ecclesiam in interitum ruere. 

Codex aliquatenus, dico aliquatenus tantum, malum hoc praevidens 
profecto in can. 128 inculcat: « Quoties et quamdiu id, iudicio proprii 
Ordinarii, exigat Ecclesiae necessitas, ac nisi legitimum impedimentum 
excuset, suscipiendum est clericis ac fideliter implendum munus quod 
ipsis fuerit ab episcopo commissum ». Ratio est ergo praecipua eccle­
siastici muneris exercendi Ecclesiae commissio episcopo mediante vel 
episcopi ipsius commissio, quae in conscientia obligat, immo et, si de 
gravioribus agitur officiis, graviter. Secus superflua evaderet omnis et 
tota activitas pastoralis Ecclesiae, immo et ipsa ratio essendi. Christus 
Dominus non fixerat modum, qui clericale munus cum beneficio necessa-
rio necteretur, Providentiae Divinae curam vitae necessitatum remittens, 
dum spiritus est qui vivificat 

Ne quibusdam, qui in clericale munus sacrificii spiritum parum ad-
ferunt, sed vitae externis curam adhibent primariam, ansa praebeatur, 
ut sub specie temporis aeternum dimittant, audeo huic venerando con-
sessui, quod sequitur, proponere: 

Videtur mihi in canone memorato deesse aliquid, saltem si serio 
consideren tur difficultates, quibus clericorum vita atque actio in permul-
tis orbis partibus premitur Ínfima imponens, superna obfuscans. Ne 
temporum pressura et nostra incuria adtenuetur ministerium nostrum, 
propono modeste, ut in can. 128 ad verba iam prolata tantum hoc ad-
datur: « . . . licet beneficio non nectatur ». Agnosco quidem fore ut 
Codex recognitioni subiiciatur, sed, dum illa revidendi moles ad pro-
sperum perducatur exitum, non parum intercedat temporis oportet. Hinc 
puto perutile ac necessarium, ut iam nunc excelsa Concilii Oecumenici 
auctoritas, primaria Romani Pontificis potestate innixa, rem decernere 
velit. Ceterum censeo omnia nobis adhibenda media, ne ecclesiasticum 
munus detrimenti quid capiat. 

Sed adiungendum mihi videtur. In praxi, res facilius absolvetur, si 
in regionibus, ubi iniuria vi inopia premitur, rei christianae clerique su­
stentationi caritas veré christiana sacrificio imbuta occurrerit. Quod sane 

mihi pergratum obvenit mentionem hic texere gratitudinemque promere 
magnae profecto caritati, quae ex orbis partibus adveniens Ecclesiae 
sanctae martyrem solatur fovetque cursum. Nemo sane benefactorum 
laedi potest, si summam Sedis Apostolicae curam illamque catholico-
rum Austriae, Germaniae, Belgii, Hollandiae aliarumque in orbe regio-
num grato omnium sensu commemorem. Et si addam Foederatorum 
Americae Septemtrionalis Statuum hierarchici coetus fideliumque ex-
celsum, quo fulgent caritatis exemplum, spero fore ut ab ómnibus una-
nimi sensu hoc veré mirabile phaenomenon gratissime adprobetur. Dixi. 

In textu scripto tradito: 1 (lo. 6, 64). 

6 

E X C . M U S P. D. VÍCTOR SARTRE 
Archiepiscopus tit. Beroensis 

Venerabiles Patres, carissimi Observatores et Auditores, 

Nomine plurium episcoporum loquor. Propositiones de vita et mi­
nisterio sacerdotali, quae nostro iudicio subiiciuntur, etsi praecipua 
elementa praebent, non plañe inter se et cum doctrina Concilii de Ec­
clesia connectuntur, sicut optime dixit em.mus card. Meyer, et alii 
Patres} Lucem non sat profundam afferunt relate ad obligationes vitae 
et ministerii sacerdotalis. Nullibi enim, ni fallor, ostenditur connexio 
vitalis sacerdotii cum Christo in missione sua, cum tota Ecclesia in 
mysterio suo, nec cum mundo in exspectatione sua. Ipsa vita spiritualis 
ad solam pietatem reduci videtur . . } . Presbyteratus ut forma fraterni-
tatis sacerdotum inter se et cum episcopo nec etiam nominatur. Insuper 
silet textus noster de Spiritu Sancto per quem sacerdotes Christo sacra­
mentali ter consecran tur et ministerialiter configuran tur. 

Forsan3 haec elementa essentialia omitti possunt in schemate ali-
quibus propositionibus infeliciter reducto, non autem in vita et mini­
sterio sacerdotali quin sacerdotes ipsi gravi defectu laborent. Idcirco 
ego quoque instanter peto ut propositiones penitus recognoscantur et 
etiam ut novum et quidem substantiale schema de novo componatur. 
Liceat ergo mihi novam rationem procedendi breviter in quinqué punctis 
delineare. 

1. Initium sumere debemus a missione totius Ecclesiae. Haec Ec­
clesia ad quam sacerdotium essentialiter pertinet, definitur ab apostoli-
citate. Atqui apostólica est Ecclesia non tantum quia super « fundamen-

tum apostolorum » exstruitur, sed etiam quia mittitur in mundum « ut 
credat mundus », dicit Dominus ipse, « quia tu me misisti ». Nec mi-
nus autem quam tota Ecclesia sacerdos ipse ad mundum mittitur ut 
credat mundus et ita salvetur. 

2. Haec missio apostólica ex Patre per Christum usque ad Eccle­
siam in Spiritu Sancto promanat. Unde patet quod missio in Ecclesia 
non ab hominibus provenit sed Ecclesiae desursum concreditur ut ho­
mines mortem et resurrectionem salutiferam Christi participent. Hoc 
opus salutiferum ex sola virtute Christi adimpletur. Quae virtus Christi 
Capitis efficaciter significatur per hierarchiam. In hierarchia enim mini-
sterialiter eminet omnipotentia Christi. Ideoque missio Ecclesiae hierar-
chica est quia a Christo Capite procedit.4 In hac missione hierarchiae sa­
cerdotes proprium locum habent ut cooperatores episcoporum. 

3. Quae cooperatio est essentialiter sacramentalis. Laicus enim ipse 
cooperator Evangelii exstat. Sed illa cooperatio laicorum, etsi in bapti-
smo et confirmatione fundata, non est in sensu proprio sacramentalis, 
sed potius spiritualis. E contra pro sacerdotibus. Certo certius spiritualis 
debet esse cooperatio illorum cum episcopis, sed illa cooperatio veré 
sacramentalis est et in ordine finis et in ordine originis. In ordine finis, 
quia sacerdos nullum ahum finem habet quam implantationem Eucha-
risticam Ecclesiae localis in mundo, in praedicatione Evangelii et in 
sanctificationem hominum. In ordine originis: ungitur enim sacerdos 
per ordinationem, illa unctione qua Christus ipse eminenter a Spiritu 
Patris unctus est. Ideoque nullo modo, quantumvis secundi ordinis sit, 
diminutum sacerdotium sacerdos recipit. Ergo ope sacramenti Ordinis 
sacerdotes nostri sacerdotio Christi sacramentaliter honorantur. 

4. Haec initiatio sacramentalis missioni Christi non restringi potest 
in solo campo seu litúrgico seu, ut aiunt, culturali aut rituali. Cum enim 
Ecclesia seu Corpus Christi numquam et nullibi ad plenitudinem suam 
iam pervenit, semper et ubique urget studium irrequiescibile limites 5 

Ecclesiae extendendi et nova membra Christo acquirendi. Itaque munus 
sacerdotale non refertur ad solos domésticos fidei, sed etiam ad omnes 
externos qui non iam credunt aut nondum crediderunt. Ideoque zelus 
sacerdotalis semper missionalis evadit. 

5 et ultimo: Quia missio sacerdotalis originem habet in missione 
ipsius Christi, numquam seiungi debet a vita spirituali. Agitur enim in 
vita et ministerio sacerdotali de incremento Corporis Christi. Quomodo 
crescit Corpus nisi influxu Capitis? Quomodo potest imitari quod tracta-
tur nisi Christus ametur? Idcirco nulla vita spiritualis sacerdotum sine 
arcta coniunctione cum Christo crescente per Spiritum in mundo. Opor­
tet ergo non solum pro Christo sacerdotes operari sed operari per Chri-

stum. Haec autem vita spiritualis sacerdotum quattuor notis accuratius 
describi potest: 1. debet esse Christo Domino subiugata; 2. Euchari-
stia, ministerio et Scripturis Sacris nutrita; 3 . sola virtute Christi et Spi­
ritus eius fecundata; 4. denique fraterno presbyteratu et paterno episco-
patu sufulta. 

Talia aut similia proponi debent ómnibus sacerdotibus mundi, in 
nostro futuro schemate « de sacerdotibus », quod opportune conflari 
possit cum schemate « de institutione sacerdotali ». Dixi. Gradas. 

In textu scripto tradito: 1 exc.mus D. Gómez. 2 Nunquam alluditur 
fides. 3 Certo. 4 provenit. 5 limes. 

Moderator: Enixe rogantur venerabiles Patres conciliares, ut velint 
manere suis in locis, quia post interventionem exc.mi D. ep. Barbastren-
sis in Hispania, momentosa communicatio dabitur nomine coetus mo-
deratorum. 

7 

E X C . M U S P. D. IACOBUS FLORES MARTIN 
Episcopus Barbastrensis 

Venerabiles Patres, 

Magni quidem faciendum est hoc schema, quippe quod habeatur 
fundamentum perfectae renovationis, quae in mundo debet operari. 
Nisi enim a sacerdotio incipiat ipsius vitae renovatio, nihil in Ecclesia 
fiet. Sacerdos enim ut ipse Christus est fons et scaturigo omnis salva-
tionis, omnis gratiae, omnis vitae, omnis doctrinae. Est enim sicut ipse 
Christus: Via, et Veritas et Vita. 

Plura quae de illo dicuntur aptissima sunt in hoc schemate. Et tamen 
vellem omnino extollere: Vita interior excellat in ipso; unió perfecta 
cum Christo ut appareat esse ipsum Christum mystice incarnatum, cum 
suo erga Deum intimo sensu expiationis et glorificationis, erga homines 
sensu salvationis, zelo animarum succensus. 

Habeatur speciatim recitatio Officii divini devota et fervens, qua 
una cum Summo et Aeterno Sacerdote Christo Iesu cursum diei et noctis 
Deo consecret. Vita Eucharistica in Missa per precationem diu produ-
ctam, ante Iesum in Sacrario conditum, nutriatur et vivat. Devotionem 
filialem erga B. Virginem alere et fovere non cesset, cum sit tantae effi-
cacitatis pastoralis, ad homines ad Iesum trahendos. 

Pro renovatione sua spirituali, omnino exigencia sunt annua spiri­
tualia exercitia, et menstruus recessus. 

Cum de oeconomia agamus, melior dispositio mihi videtur facienda: 
loquendo prius de paupertate sacerdotali, deinde de modo vivendi in 
paupertate, tum de providentia quae nunc magis apta est ad cleri neces-
sitates obveniendas, excluso systemate beneficiali, postea de obligatio-
nibus quibus satisfaciendum erit forte pro parentibus, pro servitio per-
sonali, pro aliquibus muneribus in Ecclesia, denique de abusibus quae 
aliquando dantur et de curanda iniusta inaequalitate, quae quidem inter 
sacerdotes ferri non posse videtur. 

Remedium optimum videtur exclusio beneficiorum et instauratio 
vel melius perfectio statu ti officii in Ecclesia. Ad hoc autem sufficit 
ut cum can. 145 definiatur officium ecclesiasticum: quodlibet munus 
quod in spiritualem finem exercetur, ab auctoritate ecclesiastica legitime 
constitutum. 

Meminerint ergo sacerdotes pro paupertate, quippe quorum Domi­
nus sit « pars et hereditas » cor suum a divitiis terrenisque rebus alie-
num gerere deberé, quia Deo se plene consecrarunt et laeti serviré pro-
miserunt. Ipse enim dixit: Quando misi vos sine sacculo, et pera et 
calceamentis, numquid aliquid defuit vobis? At illi dixerunt: nihil. 
Hoc etiam episcopus suis dilectissimis sacerdotibus possit dicere: Quando 
misi vos, quando infirmi fuistis, quando parentes vestri indiguerunt, 
quando studia vestra fecistis, aliquid defuit? 

Paupertatem igitur ament, habentes autem alimenta et quibus te-
gamur, his contenti simus, aiebat apostolus. Hunc amorem simplicis 
ac moderatae vitae ratio demonstret, habitatio non sumptuosa declaret, 
ac denique generosa erga egenos largitas conflrmet, potus cibique par-
citas ostendat, et ex parte sua cum apostólo dicat: « libentissime im-
pendar et superimpendar pro animabus vestris ». 

Optime dicitur in n. 9: sciant omnes « bona quaelibet — tum eccle­
siastica proprie dicta, tum quae occasione exercitii cuiusdam ecclesia­
stici officii clerici sibi comparant — secundum rei naturam atque iuxta 
antiquitus inductam et ab Ecclesia firmatam consuetudinem, destinari 
ad cultum divinum ordinandum, ad honestam cleri sustentationem pro-
curandam, etc. ». 

Cavendum omnino ne in muneribus ecclesiasticis intolerabilis dispa-
ritas appareat: quaedam muñera sunt pinguia, quaedam macra; aliae pa-
roeciae divites, aliae miserae; alterae sine emolumentis, alterae talibus 
donationibus ditatae, ut scandalum proprie producant; aliae in mediis 
urbibus cum ómnibus commodis et divitiis, aliae in suburbiis, cum 
ómnibus difficultatibus et sine pecunia sufficienti. Et non semper datur 

communicatio caritatis inter omnes. Aliquando qui amplius laborare de­
bent et maiores difficultates experiuntur minus recipiunt. 

Certe difficultas est in distribuenda aequo labore et perceptione. Dif­
ficultates in specialibus adiunctis pro certis rebus quae requirunt maio-
rem aptitudinem ad libros scribendos, ad artem exercendam, e. g. pictu-
rae, exceptiones erunt. Cum tamen omnes simul aequali modo sacerdotes 
simus, omnes pro tota Ecclesia debemus laborare, omnes saltem in fine 
deberent, meo quidem iudicio, omnia Ecclesiae donare, vel saltem magna 
ex parte. Fiunt donationes a laicis, cur non a sacerdotibus? Multum iu-
varet his in rebus si consociationes saltem dioecesanae et nationales, 
immo et internationales fierent pro bonis ecclesiasticis. Habemus tot et 
tanta incepta facienda in scholis, in cinematographia, in televisione, tot 
in rebus! Vi dioecesana, vi nationali, vi internationali caremus omnino. 
Hoc tamen necessarium est habere, si vitalitatem nostram volumus influ-
xum in mundo exercere. 

Venerabile collegium episcoporum, venerabile presbyterium, dilec-
tissimi Auditores, simus omnes tali modo Spiritu Dei acti ut igne 
incensi renovemus faciem terrae. Dixi. 

Textus scripto traditus: 

Post plures redactiones et observationes a Patribus magno cum amore erga 
sacerdotes facías, nunc compendium praesentatur quasi perfectum doctrinae de 
sacerdotio et de eorum vita et ministerio. Ita responden videtur actualitati et 
momento quod in Ecclesia habet sacerdotium. Ideo miror quam máxime, immo 
quasi obstupesco accusatione aliquorum de clericalismo in rebus Ecclesiae, etiam 
in actione catholica. Quid, volumusne habere actionem catholicam anticlericalem? 

Certe in toto Concilio eminet clare centrum aliquod esse pro tota doctrina 
et pro tota vita christiana et apostolatu et actione Ecclesiae in mundo: sacerdo­
tium. Summum atque aeternum sacerdotium Iesu Christi, in sacra Liturgia spe-
ciatim, sacerdotium plenum episcoporum, sacerdotium ministeriale presbyterorum, 
sacerdotium participatum christianorum baptizatorum et confirmatorum. Et in 
unoquoque eorum plenitudinem aliquam quae implere atque pervadere potest 
totam vitam uniuscuiusque: in regendo, in docendo, in sanctificando, Iesum 
Christum ubique circumferendo ita ut veré simus et agamus tamquam Iesus 
Christus, qui omnia per nos Deo Patri consecrat et sanctificat. De sacerdotio agi-
mus in Liturgia, de sacerdotio in tractatu de Ecclesia, de sacerdotio in cap. III , 
et in cap. IV, de cura pastorali; fortasse hoc modo non videatur nostra adaequata 
et perfecta tractatio. 

Magni faciendum est hoc schema, quippe quod habetur fundamentum per-
fectae renovationis, quae in mundo debet operari. Ideo máximas laudes meretur 
hoc quasi compendium propositionum, quae magnifice exhibent sacerdotii ima-
ginem ad Christi exemplar. Non enim sumus solummodo alter Christus, una po-
testatum communicatione, sed etiam imitatione factorum qua expressam imaginem 

Iesu in se praeferunt. Sacerdos ideo esse debet ut Christus: fons et scaturigo 
omnis salvationis, omnis gratiae, omnis vitae, omnis doctrinae, est, sicut Magi-
ster noster: Via, et Veritas, et Vita. Ñeque timendus est talis triumphalismus, 
quia sine cunctatione dicendum est quod simul ac talis splendidus sacerdos est, 
veré refulgens sicut sol et albus sicut nix in mundo est etiam et victima, quae 
sese amore Dei et animarum se immolat totaliter « et passus et sepultus est ». 

A sacerdotio ergo debet incipere tota Ecclesiae sancta, efficax, profunda 
renovatio, sine qua nihil omnino fiet, propterea enim dictus est: sal terrae, 
lumen mundi. 

Optime igitur describí tur in numero primo ordo, quo pervenimus ad hanc 
tractationem, de natura sacerdotii, de fine sacerdotali, quod sit pro hominibus, 
et pro illis impenderé se deberé, de forma evangélica vivendi, de sacro caelibatu, 
apostólico sensu imbuto, informato, quaesito et acceptato, de natura obedientiae 
sacerdotalis, de sanctitate in ministerio ipso nutrita et adaucta, de vita eucha-
ristica, mariana, de unione sacerdotum et de mutuo adiutorio oblato inter omnes, 
de studio ab ómnibus faciendo, de praeparatione et collatione pastorali, speciatim 
de iunioribus sacerdotibus iuvandis et curandis, de sollicitudine omnium sacer­
dotum pro tota Ecclesia, seu de sensu missionario, de caritate in distributione 
sacerdotum, et vocationum promotione. 

Aliqua tamen addere vellem, tamquam parvas correctiones, quae utiliter, ut 
mihi videtur, dici possent: 

1. In prooemio potius urgeretur necessitas sacerdotii in Ecclesia, ut proiec-
tio et continuado Iesu Christi. Deinde agerem de natura sacerdotii quod pro 
hominibus constituitur, ut quasi sequela lógica appareat eorum conversatio neces-
saria cum laicis, in his quae sunt ad Deum. 

2. Ideo vita cum laicis, sed minime saecularizata, sed libera semper mun-
danis sollicitationibus. 

3. Appareat melius ipsum esse Christum in Ecclesia, vita interiore ita re-
pletus, plenitudine Christi ita motus, ut sit cum illo cor unum et anima una, 
ut appareat esse ipsum Christum mystice incarnatum, cum tota sua transcenden-
tia, erga Deum sensu divino expiationis et glorificationis, erga homines sensu 
salvationis perfecto, ita ut in penetrabilibus suis, in visceribus imis se sentiat et 
redoleat Iesum, ut totam dioecesim et Ecclesiam fide implere possit, ut diceba-
tur de Sancto Parocho Arsiensi. N. 3 deberet dici lin. 28 : Vitam interiorem, rectam 
intentionem... dein lin. 38 post orationem: devota Officii sacri recitatio, qua una 
cum Summo et Aeterno Sacerdote Christo Iesu cursum diei et noctis per laudem 
Dei consecret, aliaque... positive dicendo: quae a longo saeculorum decursu effi-
cientia demonstrata sunt et ad fructuosum ministerium sacrum multum conferre 
possunt. 

Pag. 10, lin. 2: Magni tándem faciant cultum Sanctissimae Eucharistiae, 
sive in Missa, sive in Sacrario conditae, ita ut interior eorum vita constanter Eucha-
ristia nutriatur et vivat, et in quantum possibile sit precatione diu producta 
ante adorabile Sacramentum Altaris talem vim adquirant sacerdotes, qualem 
scimus habere, quaeque nulla alia ratione haberi, nullo alio modo substituí potest. 
Devotionem erga Beatissimam Virginem Mariam filialem et intimam habeant et 
promoveant, quia securi salutis non sumus, ut aiebat Sanctus Ioannes Berchmans, 
nisi habeamus veram et filialem devotionem, cum clarissime appareat pastoralis 

eficacia huius devotionis, qua moventur homines ad Iesum vehementius, mon-
strando se esse Matrem nostram, Matrem sacerdotii, immo, Matrem Ecclesiae. 

Dein nn. 9-12 de re oeconomica est sermo, de qua melius taceretur, nisi 
quotidiana et necessaria esset. 

Mihi tamen videtur ita melius disponi posse: loquendo prius de paupertate 
sacerdotali, deinde de modo vivendi in paupertate, tum de providentia quae 
nunc magis apta est ad cleri necessitates obveniendas, excluso systemate bene­
fician, postea de obligationibus quibus satisfaciendum est pro parentibus, pro 
servido personali, pro aliquibus muneribus in Ecclesia, denique de abusibus quae 
aliquando dantur et de curanda iniusta inaequalitate, quae quidem inter sacer­
dotes ferri non potest. 

Remedium optimum videtur exclusio beneficiorum et instauratio vel melius 
perfectio statuti officii in Ecclesia. Ad hoc autem sufficit ut cum canone 145 
definiatur officium ecclesiasticum: quodlibet munus quod in spiritualem finem 
exercetur, ab auctoritate ecelesiastica legitime constitutum. 

Meminerint sacerdotes, quippe quorum Dominus sit «pars et hereditas » 
cor suum a divitiis terrenisque rebus alienum gerere deberé, quia Deo se plene 
consecrarunt et laeti serviré promiserunt. Ipse enim dixit: Quando misi vos 
sine saceulo, et pera et calceamentis, numquid aliquid defuit vobis? At illi 
dixerunt: nihil (Le. 22, 35). Hoc etiam episcopus suis dilectissimis sacerdotibus 
possit dicere: Quando misi vos, quando infirmi fuistis, quando parentes vestri, 
studia vestra, aliquid defuit? 

Paupertatem igitur ament, habentes autem alimenta et quibus tegamur, his 
contenti simus, aiebat apostolus (1 Tim. 6, 8). Hunc amorem simplicis ac mode-
ratae vitae ratio demonstret, habitatio non sumptuosa declaret, ac denique gene­
rosa erga egenos largitas confirmet, potus cibique paucitas, etiam in thermo-
polio ostendat. 

Sciant insuper bona quaelibet... 
Quaestio remanet de securitate sociali pro clericis (ad quod necessarium est 

ut stipendium reddat sufficiens) pro infirmitate, pro senectute, pro invaliditate, etc. 
eodem modo pro iis qui inserviunt, tam personaliter, quam in aliquo servitio 
Ecclesiae. Leges sociales in nostris populis prolatas ad apicem observemus. 

Cavendum omnino ne in muneribus ecelesiasticis intolerabilis disparitas ap 
pareat: quaedam muñera sunt pinguia, quaedam macra; aliae paroeciae envites, 
aliae miserae; alterae sine emolumentis, alterae talibus donationibus ditatae, ut 
scandalum proprie producant: aliae in mediis urbibus cum ómnibus commodis 
et divitiis, aliae in suburbiis, cum ómnibus difficultatibus et sine pecunia suf-
ficienti; aliae cum ómnibus communicationibus, aliae per montes et colles, sine 
viis. Ex alia parte urget Domini praeceptum, exite ad exitus viarum, per plateas, 
per vicos civitatis... 

Optime videtur criterium in n. 11 positum: ratione habita locorum tempo-
rumque condicionum summa pecuniae ab unoquoque accipienda fundamentaliter 
eadem sit pro ómnibus in iisdem adiunctis versantibus... 

Casus esse potest ut labor aliquorum sit permagnus, maioris curae, maioris 
aptitudinis, ad libros scribendos, ad artem exercendam, e. g. picturae, etc., cum 
tamen omnes simul aequali modo sacerdotes, exceptis his quae ad rectam artem 
addiscendam vel exercendam, pari modo emolumenta debent recipere, alii enim 

laborem maiorem, maiore retributione dignum in existimatione hominum habere 
vellent; sed tamen omnes pro tota Ecclesia debemus laborare, omnes saltem in 
fine deberent omnia Ecclesiae donare... vel saltem magna ex parte... Ita fiunt 
donationes a laicis, cur non a sacerdotibus? Quid enim habes quod non accepisti? 
Ergo si quando, si aliquis, talis erit sacerdos. 

Multum iuvaret his in rebus si consociationes saltem nationales fierent pro 
bonis ecclesiasticis, pro operibus apostolicis, pro inceptis in ómnibus rebus, in 
cinematographia, in televisione, tot in rebus... Vi internationali caremus quia 
nostri laici, nostri divites, pericula non subeunt oeconomica pro operibus inter-
nationalibus. Hoc tamen necessarium est, si vitalitatem nostram volumus influxum 
in mundo habere. Secus erimus semper receptores, non productores et quae no-
lumus recipiemus. 

Venerabile collegium episcoporum, cum Papa et sub Papa, venerabile presby-
terium, amantissimi auditores, humanissimi observatores, omnes in unum collecti, 
spiritu sacerdotali imbuti, res tali modo agamus et ordinemus, ut divino illo igni 
incensi renovemus faciem terrae. 

Moderator: Venerabiles Patres, moderatores opportunum ducunt 
quaerere a vobis utrum placeat finem iam imponere disceptationi circa 
schema de vita et ministerio sacerdotali. 

Patres, quibus placet ut finis imponatur velint surgere et manere 
stantes. Quibus vero non placet velint manere sedentes in suis locis. 

[Multi Patres surgunt sed etiam multi sedentes manent — quod 
em.mi moderatores Lercaro et Agagianian, submissa voce, dubitantes 
observant]. 

Secretarius generalis: Assignatores loci, quid vobis videtur? Bene 
est. 

Nunc nomine septuaginta Patrum, loquetur em.mus card. Ioseph 
Lefébvre, arch. Bituricensis in Gallia. Deinde exc.mus D. Franciscus 
Marty, arch. Remensis, verba conclusiva faciet. Et postea incipiet di-
sceptatio circa aliud schema de Ecclesiis orientalibus, in quo habebitur 
Introductio per em.mum ac rev.mum D. card. Hamletum Ioannem Ci-
cognani, praesidem commissionis, et deinde relatio per exc.mum D. Ga-
brielem Bukatko. 

Et verba faceré petierunt circa hoc schema em.mus ac rev.mus Fran­
ciscus Kónig, arch. Vindobonensis in Austria; b.mi DD. Stephanus Si-
darouss, patr. Alexandrinus Coptorum in Aegypto; Maximus IV, patr. 
Antiochenus et Totius Orientis Alexandriae et Hierosolymae Melchita­
rum; Ignatius Petrus Batanian, patr. Ciliciae Armenorum; exc.mi DD. 
Ioseph Slipyj, arch. maior Leopolitanus Ucrainorum in Polonia; Isaac 
Ghattas, arch.-ep. Thebanus in Aegypto; Carolus de Provenchéres, arch. 
Aquensis in Gallia; Elias Zoghby, arch. vic. patr. Melchitarum in Aegy-

pto; Michaél Doumith, ep. Sarbensis in Libano; Basilius Cristea, ep. 
visitator deleg. Romenorum in Diaspora; Ioseph Stangl, ep. Herbipo-
lensis in Germania. 

Et quoad hoc schema moderabitur em.mus ac rev.mus D. card. Iaco-
bus Lercaro, arch. Bononiensis. 

8 

E M . M U S P. D . IOSEPH C A R D . LEFÉBVRE 
Archiepiscopus Bitíiricensis 

Venerabiles Patres, 

Schema propositionum de vita et ministerio sacerdotali continet, in 
sua brevitate, elementa substantialia et óptima. Laudandi sunt redac­
tores qui perfecerunt ut contineantur tam multa in tam paucis paginis. 

Attamen, haec ipsa brevitas in re tanti momenti dolenda est, et 
textus plura additamenta requirit in hac sessione,1 ut sine totali recogni-
tione accipiendus sit. 

Sic videtur elementum essentiale deficere in nostro schemate, scil. 
ipsam splendorem et efficacitatem, qua nihil est maius, huius ministerii 
sacerdotalis. 

Non obliviscor schema constitutionis de Ecclesia iam tractavisse, 
sub respectu theologico, de natura episcopatus et presbyteratus. Sed, 
sub hoc eodem respectu theologico, non commoratum est in singulari 
foecunditate ministerii sacerdotalis. Ni fallor, maximi momenti esset 
tractare de hoc puncto in praesenti schemate, fortasse per introductionejn 
novae paragraphi inter primam et secundam, quae secunda ita melius 
introduceretur} 

Etenim in nostris hodiernis diebus, in quibus multum interest sa­
cerdotium universale baptizatorum sicut et actio apostólica laicorum, 
multi sacerdotes turbantur. Tam assuescunt aestimare suam propriam 
actionem sacerdotalem inquantum attinet ad actionem laicorum ut non-
dum videant sat clare characterem proprium et insignem efficacitatem 
suae propriae actionis. Ibi invenitur, sane, una ex rationibus quare an-
xietatem habent et iudicant actionem laicorum maiorem esse quam suam. 
Pro hac ratione etiam, habent minus fervidam aestimationem sui sacer­
dotii et inde minus curant de vocationibus sacerdotalibus excitandis, 
inveniendis et sustinendis. 

Quare exopto paragraphum novam introduci in nostro schemate ad 
fortius sublineandas magnitudinem et insignem efficacitatem actionis 
sacerdotalis. 

Si actio laicorum speciatim ordinatur ad consecrationem mundi, 
actio sacerdotum prius et praecipue ordinatur ad consecrationem ipsius 
hominis et ad suam adimpletionem divinam et humanam. 

Atqui, nihil est in térra maioris pretii quam persona humana in sua 
plena dignitate. Ab hoc valore pendent omnes alii valores naturales. Ad 
hunc valorem omnes alii valores ordinari debent. 

Contra ac quidam putant, structurae mundi, quale sit momentum 
earum pro vita et habitu hominis, ipsum hominem non determinant. E 
contra, ipse homo structuras determinat. Ex qualitate hominis pendent 
tum qualitas structurarum tum qualitas fructuum illarum. 

Nihil ergo maioris momenti est quam statuere hominem in sua pro­
pria dignitate regis mundi et filii Dei. 

Hoc est praecise officium proprium sacerdotis. Sacerdotio Christi 
indutus, est, in ipso, mediator inter Deum et homines. Conatur, vi po-
testatum supernaturalium quae detinet, introducere in hominem regnum 
Dei et iustitiam eius: « Regnum Dei intra vos est ». Vi huius consecra-
tionis hominum fit, insuper, possibilis consecratio mundi in ordine, in 
iustitia et in caritate. 

Sacerdos semetipsum dat ómnibus hominibus ad offerendum eos 
Iesu Christo, ut salvet eos et, mediantibus illis, salvet mundum, suam 
veritatem eos edoceat, sua vita eos vivere faciat et in suam viam eos 
ducat. 

Cum suo episcopo, cuius est necessarius cooperator, docet sacerdos, 
sanctificat et regit. 

Docet et explanat homini, in lumine divino fidei, profundiorem sen-
sum vitae, sensum etiam adversitatum et praesertim sensum finis aeterni. 
lilis qui intendunt mutare mundum et illum meliorem reddere, praebet 
thesaurum doctrinae socialis Ecclesiae quae istum conatum lucebit. Sa­
cerdos est « lumen mundi ». 

Est etiam sanctificator. Offert sacrificium eucharisticum ut homines 
de vita Iesu Christi vivant et adunentur in sua caritate, ad laudem Pa­
tris. Sacerdos est qui, baptismo et aliis sacramentis, vitam divinam ho­
minibus affert, eos infinite supra seipsos elevat, eis amorem Dei revelat, 
eos a peccato tyrannico evellit, tándem, eis praebet potentia media ad 
superandum instinctus, appetitus ac passiones, sic eos adiuvat ad acqui-
rendam illam praeclaram nobilitatem et altissimum dominatum, scil. 
dominatum in seipsos. 

Sacerdos tándem est dux hominum. Suis exemplis et consiliis, eam a 
corruptione servat. Homines ducit in angustiis et adiuvat in actione. 
Eos docet médium superandi egoismum naturae insitum, seseque devo-
vendi aliis, sese disiungendi a bonis caducis pro divitiis vitae aeternae ...3. 

Ad recte aestimandam actionem sacerdotis, oportet illam aspicere 
in suo vero lumine quod est lumen fidei. Aestimatio quoad valorem et 
efficacitatem actionis sacerdotalis ex solis effectibus visibilibus gravis 
error esset. Actio sacerdotis, quae4 est praesertim actio Christi per se-
ipsum, necessario ornatur charactere mysterii. Praeter eífectus visibiles 
huius actionis, sunt alii maioris momenti et pretii, magis profundi, qui 
evadunt a nostra experientia, sed a viva fide divinati et quodammodo 
percepti. 

Dum homines máxime patiuntur seductionem mundi materialis et 
magno pretio aestimant actionem et efficacitatem ab ipsa actione ortam, 
mihi videtur maximi momenti paragraphum novam introduci in schemate 
ubi agitur de vita et ministerio sacerdotali, ut in alto ponantur, lumine 
theologiae, magnitudo actionis sacerdotalis et mira eius efficacitas. 

Concludo.5 Sic, ut speramus, nostri sacerdotes et carissimi coopera-
tores, rationem et adiumentum recipient ita ut maneant in elatione in­
tima et gaudio de suo sacerdotio. 

Sic etiam possint, protegente Virgine Maria et gratia Dei adiuvante, 
semper melius intelligere se, dum summo dono suorum ipsorum Iesu 
Christo efficiunt ut sint illius intimi amici, dum adiuvant illum ad opus 
salutis implendum et continué vivant sub eius único amore, « meliorem 
partem elegisse ». Dixi. 

In textu scripto tradito: 1 deest. 2 deest. 3 ut eo fiant capaces prodesse 
fratribus et cum illis aedificare mundum magis iustum, fraternum et felicem. Sic 
est sal terrae. 4 qui. 5 deest. 

[Subscripserunt etiam] Francois Marty, arch. Reims; H. Mazerat, év. An-
gers; Ch. de Provenchéres, arch. Aix; Jean Julien Weber, arch.-év. Strasbourg; 
A. Atton, év. Langres; C. Dupuy, arch. Albi; Louis Rastouil, év. Limoges; M. 
Dubois; J . B. Llosa, év. Ajaccio; R. Piérard, év. Chálons; Jean Villepelet, év. 
Nantes; Marius Maziers, aux. Lyon; Jean Hermil, aux. Autun; Gér. Bannwarth, 
év. Soissons; G. Leuliet, év. Amiens; André Pioger, év. Sées; J . Le Cordier, aux. 
Paris; A. Cadoux, praef. ap. Kaolack; J . Evrard; Rene Stourm, arch. Sens; Henri 
Varin de la Bruneliére, év. Fort-de-France; Rene GrafEn, arch. tit. Mistiae; 
E. Socquet, arch. tit. Selimbria; B. Collin, év. Digne; Rene Boudon, év. Mende; 
André Collini, coad. Ajaccio; Fr. Kervéadou, év. St. Brieuc; Paul Vignancour, 
év. Valence; Jean de Cambourg, aux. Bourges; A. Fougerat, év. Grenoble; Pierre 
de la Chanonie, év. Clermont; Roger Michon, év. Chartres; Stephane Desma-
ziéres, aux. Bordeaux; Henri Vion, év. Poitiers; Henri Pinault; P. M. Théas, év. 
Tarbes et Lourdes; A. Pailler, arch. coad. Rouen; Rene Fourrey, év. Belley; 
M. Riopel, aux. Rennes; L. de Courréges, év. Montauban; Paul Gouyon, arch. 
Rennes; Stanislaus Courbe, aux. Paris; Georges Jacquot, év. Gap; André Bon-
tems, év. Maurienne; Alfred Couderc, év. Viviers; Auguste Jauffrés, év. tit. Arsen-
naria; J . Bellec, év. Perpignan; André Fauvel, év. de Quimper et Léon; V. Favé, 

31 

aux. Quimper; Emile Blanchet, rect. Inst. Cath. Paris; Jacques Martain, év. tit. 
Neapol. in Palaestina; Jean Dozolme, év. du Puy; André Jacquemin, év. Bayeux 
et Lisieux; André Rousset, aux. Versailles; Henri Dupont, aux. Lille; Paul card. 
Richaud; A. Malbois, aux. Versailles; Ioseph Goupy, év. Blois; Gilíes Barthe, 
év. Fréjus-Toulon; H. Donze, év. Tulle; A. Cazaux, év. Lucon; Henri Audrain, 
arch. Auch; Adrien Gand, coad. Lille; Henri Jenny, aux. Cambrai; Jacques Pa­
tria, aux. Beauvais; Bernardin Hoffmann; André Bréheret, év. Cahors; Charles 
Gachet, év. Castries; R. Kérautret, coad. Angouléme; Lucien Lebrun, év. Autun; 
Cl. Flusin, év. St. Claude; Paul Chevalier, év. du Mans; Francois Bougon, év. 
Moulins; Roger Johan, év. Agen. 

Moderator: Nunc autem rogo exc.mum D. Franciscum Marty, arch. 
Remensem, relationem conclusivam de disceptatione huius schematis 
legere. 

E X C . M U S P . D. FRANCISCUS MARTY 
Archiepiscopus Remensis 

R E L A T I O C O N C L U S I V A 

D E D I S C E P T A T I O N E S C H E M A T I S P R O P O S I T I O N U M 

de vita et ministerio sacerdotali 

Venerabiles Patres, 

Gratias vobis ex toto corde agere voló, nomine commissionis « de 
disciplina cleri », ob emendationes et additiones quas proposuistis in 
schema propositionum de vita et ministerio sacerdotali. Certiores vos 
reddere cupio haec omnia aecurate a commissione perpendenda esse. 
Tales animadversiones, una simul cum modis qui in suffragando sche­
mate ad nos transmittantur, efficaciter nostram commissionem adiu-
vabunt ad complendum et perficiendum textum definitivum proposi­
tionum. 

Relate tamen ad extensionem et finem huius schematis, manifestare 
desidero quod — iuxta systematicam qua res in Concilio pertractandae 
sunt — hae propositiones complecti non debebant omnes quaestiones 
de sacerdotibus, pro quo mutatus est titulus. De sacerdotibus enim agi­
tur, pro diversitate materiae, in aliis quoque schematibus: nempe, sub 
adspectu doctrinali, in schemate de Ecclesia, ubi iam sermo fit de pre­
sbyterio et de aliis quaestionibus respicientibus theologiam presbytera-
tus; sub adspectu autem formationis, in schemate propositionum de 
institutione sacerdotali; demum, de aliquibus officiis sacerdotalibus in 
concreto, exempli gratia de parochis, in schemate de pastorali episco­
porum muñere in Ecclesia. Quapropter statutum fuit ut in his nostris 

propositionibus solummodo ageretur de quibusdam adspectibus qui 
maius momentum habere videntur in vita et ministerio sacerdotum. 

Attamen, quamvis expediebat ut de sacerdotibus diversis in schema-
tibus ageretur, commissio nostra ad unanimitatem expressit idem de-
siderium quod nunc aliqui Patres Concilii expresserunt: desiderium 
videlicet ut Concilium dirigat ad sacerdotes, « próvidos cooperatores 
nostri Ordinis », extensionem propositionum, si nobis missio datur, 
etiam aliud solemne documentum, ampie et exclusive ipsos respiciens. 
Vividum autem hoc desiderium nostrae commissionis benigne exceptum 
est, prout heri vobis nunciavit exc.mus secretarius generalis Concilii. 
Sive quoad extensionem schematis, sive quoad..., munus ergo nobis con-
creditum est perficiendi et complendi hunc Nuntium solemnem — cha-
racterem theologicum pastoralem habentem —, ad universos Ecclesiae 
sacerdotes, qui, sive schema sive Nuntius, perdurante secunda Sessione 
Concilii apparari coepit. 

Criteria fundamentalia iuxta quae elaboramus in redigendo hoc 
novo documento Concilii, tempore opportuno vestro iudicio submit-
tendo, haec sunt: 

Primum quidem: testimonium exhibere de enixo amore et con-
stanti sollicitudine atque gratitudine quae nos omnes arctissime coniun-
git cum presbyteris nostris. 

Secundum: prae oculis habere omnes determinationes atque di-
spositiones quae circa sacerdotes statuuntur in diversis schematibus 
Concilii, necnon ea omnia quae a Patribus in aula Conciliari expósita 
sunt dum de huiusmodi schematibus disceptatio fiebat. 

Tertium: diligentissime etiam considerare propositiones factas 
perdurante disceptatione nostri schematis de vita et ministerio sacerdo­
tali, praesertim circa presbyterium ac unitatem inter episcopos et pre-
sbyteros; circa praestantiam et necessitatem sacerdotii ac relationes inter 
presbyteros et populum Dei in cuius servitium consecrantur, — et etiam 
relationem cum mundo hodierno. 

Demum, cum haec nostra commissio bene intelligat se esse instru-
mentum Concilii, et hoc quidem pro honore et gaudio habeat, tria a 
vobis postulare audemus: 

Primum: Quoad propositiones de vita et ministerio sacerdotali: 
In suffragatione schematis, si aliqua propositio vobis minus placuerit, 
nobis clare significare velitis modum iuxta quem desideretis ut talis pro­
positio emendetur vel compleatur, et etiam schema extendatur, nam 
votum mere negativum minus efficaciter nos adiuvare poterit ut vestris 
desideriis obsequamur, quod quidem valde exoptamus. 

Secundum: Ne quaeratis in illis duodecim propositionibus omnia 
illa quae pro sacerdotibus uniuscuiusque dioeceseos vel nationis neces-
saria vobis videntur. Ut saepe iam dictum est, Concilium agit pro tota 
Ecclesia, et unusquisque episcopus conari debet ut superet limites pro-
priae dioeceseos, vel etiam propriae nationis et mentalitatis, ut de ne­
cessitatibus totius Ecclesiae cogitet. Concilium potest tantummodo quae­
dam principia, vel, ut aiunt, quasdam orientationes daré, non quidem 
iuridicas, sed veré pastorales, daré, quae deinde, sive a Códice Iuris 
Canonici, sive a conferentiis episcopalibus ad praxim reduci debebunt. 

Tertium: Quoad Nuntium solemnem ad universos Ecclesiae sa­
cerdotes, cuius redactioni nunc operam damus: Quamquam attente 
inspeximus omnes animadversiones quas in scriptis exhibuistis circa 
hunc Nuntium, exeunte secunda sessione Concilii, nunc vos rogamus 
ut, si quid addendum existimetis, id humanissime ad nos transmittatis, 
ut in hoc documento contineri possint omnia quae communicare cupi­
mus cum dilectissimis nostris presbyteris, qui ubique terrarum alacri 
animo nobiscum cooperantur, et nobiscum etiam pondus diei et aestus 
sustinere debent. 

Commissio « de disciplina cleri » cum diligentia et humilitate ad 
servitium Concilii manet. Gratias. 

Moderator: Gratias agimus exc.mo relatori necnon et cunctae com-
missioni « de disciplina cleri » pro suo arduo labore tanto cum amore 
confecto. 

Suffragatio autem supra hoc schema de vita et ministerio sacerdo­
tali, uti iam heri nuntiatum est, fiet die vel diebus qui vobis, venera­
biles Fratres, tempore opportuno significabuntur. 

Et nunc gressus fit ad disceptationem circa schema decreti de Eccle­
siis orientalibus. Rogo igitur em.mum D. card. Ioannem Hamletum Ci-
cognani, praesidem commissionis, ut legere nobis velit introductionem 
ad ipsius schematis disceptationem. 

DISCEPTATIO 

1 - S C H E M A D E C R E T I 

DE ECCLESIIS ORIENTALIBUS * 

1. [Prooemium]. Orientalium Ecclesiarum instituta, ritus, tradi-
tiones ecclesiasticas atque vitae christianae disciplinam Ecclesia catho­
lica semper magni faceré consuevit. In eis, enim, utpote veneranda anti-
quitate praeclaris, elucet ea quae a Patribus est et ab Apostolis tradi-
tio,1 quaeque partem constituit divinitus traditi atque indivisi universae 
Ecclesiae patrimonii. Ecclesiarum igitur Orientalium, quae huius tradi-
tionis testes sunt vivi, sollicitudinem gerens, haec Sancta et Oecumenica 
Synodus id spectans ut eaedem floreant et novo robore apostólico con-
creditum sibi munus absolvant, praeter ea, quae ad universam spectant 
Ecclesiam, capita quaedam statuere decrevit, ceteris ad providentiam 
Synodorum orientalium nec non Sedis Apostolicae remissis. 

De Ecclesiis particularibus 

2. Sancta et catholica Ecclesia, quae est Corpus Christi Mysticum, 
constat ex fidelibus, qui eadem fide, iisdem sacramentis et eodem regi-
mine in Spiritu Sancto organice uniuntur, quique in varios coetus hie­
rarchia iunctos coalescentes, particulares Ecclesias constituunt. Earum 
autem varietas in Ecclesia nedum eiusdem noceat unitati, eam potius 
declarat; Ecclesiae enim catholicae hoc propositum est, ut salvae et in-
tegrae maneant legitimae uniuscuiusque particularis Ecclesiae traditio-
nes, aedemque pariter vult suam vitae ra tionem aptare variis temporum 
locorumque necessitatibus.2 

* In initio fasciculi legitur: « Ss.mus Dominus Noster Paulus Pp. VI, in 
Audienda hac die infrascripto impertita, statuere dignatus est ut hoc schema, de 
quo in Concilio Oecumenico Vaticano Secundo deliberabitur, ad eiusdem Con­
cilii Patres transmitteretur. 

Ex Aedibus Vaticanis, die xxvu mensis Aprilis, anno MCMLXIV. 

H A M L E T U S IOANNES card. CICOGNANI 
a publicis Ecclesiae negotiis 

Verba, initio singulorum numerorum litteris inclinatis inter uncos [ ] 
posita, in redactione definitiva tollentur ». 

P] 3. Huiusmodi particulares Ecclesiae, licet ritibus, ut aiunt, nempe 
liturgia, ecclesiastica disciplina et patrimonio spirituali partim inter se 
differant, aequali tamen modo concreduntur pastorali gubernio Romani 
Pontificis, qui Beato Petro in primatu super universam Ecclesiam divi-

25 nitus succedit. Eaedem proinde parí pollent dignitate ita ut nulla earum 
ceteris praestet ratione ritus, atque iisdem fruuntur iuribus et teñen tur 
obligationibus, etiam quod attinet ad propagandam fidem catholicam 
ubique terrarum sub moderamine Romani Pontificis. 

4. Provideatur igitur ubique terrarum tuitioni atque incremento 
30 omnium Ecclesiarum particularium, ac propterea constituantur paroe-
[6] ciae atque propria cuiusque hierarchia, ubi id postulat bonum spirituale 

fidelium; Hierarchae vero variarum Ecclesiarum particularium in eodem 
territorio iurisdictionem obtinentes, curent, colla tis consiliis in periodi-
cis conferentiis, unitatem actionis fovere, et, viribus unitis, communia 

5 adiuvare opera, ad bonum religionis expeditius promovendum et cleri 
disciplinam efficacius tuendam.3 Omnes denique et singuli fideles, nec­
non baptizati acatholici ad Ecclesiam catholicam convenientes, proprium 
ubique terrarum retineant ritum, salvo iure, in casibus particularibus, 
recurrendi ad Sedem Apostolicam, eumque colant et pro viribus ob­

lo servent.4 

De spirituali Ecclesiarum Orientalium patrimonio servando 

5 . Historia, traditiones et plurima ecclesiastica instituta praeclare 
testantur quantopere de universa Ecclesia Orientales Ecclesiae meritae 
sint.5 Quapropter Sancta Synodus patrimonium hoc ecclesiasticum et 
spirituale non solum aestimatione debita et iusta laude prosequitur, sed 

15 etiam tamquam patrimonium universae Christi Ecclesiae firmiter consi­
derad Quamobrem sollemniter declarat, Ecclesias Orientales iure pollere 
et officio teneri se secundum proprias disciplinas peculiares regendi, ut-
pote quae veneranda antiquitate commendentur, moribus suorum fide­
lium magis sint congruae atque ad bonum animarum consulendum aptio-

20 res videantur. 

6. Sciant ac pro certo habeant omnes Orientales, se suos legítimos 
ritus litúrgicos suamque disciplinam semper servare posse et deberé, ac 
nonnisi ratione proprii et convenientis progressus mutationes inducendas 
esse. Haec omnia, igitur, máxima fidelitate ab ipsis Orientalibus obser-

25 vanda sunt; qui quidem harum rerum cognitionem in dies maiorem 
usumque perfectiorem acquirere debent, et si ab iis ob temporum vel 
personarum adiuncta indebite defecerint, ad avitas traditiones rediré 

satagant. lili vero qui ratione sive muneris, sive apostolici ministerii fre- [6] 
quens cum Orientalibus Ecclesiis aut cum earum fidelibus habeant com-
mercium, in cognitione rituum, disciplinae, doctrinae, historiae atque in- 30 
dolis Orientalium accurate, pro gravitate officii quod gerunt, versati sint.6 

Religionibus vero et associationibus latini ritus, quae in regionibus orien­
talibus vel inter fideles orientales operam praestant, enixe commendatur, 
ut, ad maiorem apostolatus efficaciam, domos aut etiam provincias orien-
talis ritus, quantum fieri potest, constituant.7 3 5 

De Patriarchis Orientalibus [7] 

7. Ab antiquissimis temporibus in Ecclesiis Orientalibus viget in-
stitutio patriarchalis, iam a primis Synodis Oecumenicis agnita.8 No­
mine vero Patriarchae orientalis venit episcopus, cui cañones tribuunt 
iurisdictionem in omnes episcopos, haud exceptis metropolitis, clerum 
et populum territorii vel ritus, ad normam iuris et salvo primatu Romani 5 

Pontificis exercendam.9 

8. Patriarchae Ecclesiarum Orientalium, licet alii aliis tempore po­
steriores sint, omnes tamen aequales sunt ratione dignitatis patriarchalis, 
salva inter eos praecedentia honoris legitime statuta.10 

9. Secundum antiquissimam Ecclesiae traditionem, singulari honore 10 
prosequendi sunt Ecclesiarum Orientalium patriarchae, quippe qui suo 
quisque patriarchatui tamquam pater et caput praesint. Ideo statuit haec 
Sancta Synodus, ut eorum iura atque privilegia salva maneant, iuxta an-
tiquas traditiones et synodorum oecumenicarum decreta.11 

10. Quae de Patriarchis sunt dicta, pertinent etiam ad Archiepisco- 1 5 

pos maiores, qui universae cuidam Ecclesiae particulari seu ritui prae-
sunt.12 

11. Cum institutum patriarchale in Ecclesiis Orientalibus sit forma 
regiminis traditionalis, Sancta et Oecumenica Synodus exoptat, ut, si 
opus sit, novi erigantur patriarchatus, quorum constitutio Synodo Oecu- 2 ° 
menicae vel Romano Pontifici reservatur.13 

De disciplina Sacramentorum 

12. Veterem disciplinam de sacramentis apud Orientales Ecclesias 
vigentem, itemque praxim quae ad eorum celebrationem et ministratio-
nem spectant, Sancta Oecumenica Synodus confirmat et laudat, et, si 
casus ferat, exoptat ut eadem instauretur. 25 

[7] 13. [De Ministro S. Chrismatis]. Disciplina de ministro S. Chrisma-
tis inde ab antiquissimis temporibus apud Orientales vigens plene instau-
retur. Idcirco presbyteri hoc sacramentum conferre valent, adhibito 
Chrismate a patriarcha vel ab episcopo benedicto.14 

3 0 14. Presbyteri omnes orientales hoc sacramentum, sive una cum 
[8] Baptismo sive separatim, valide conferre possunt ómnibus fidelibus cuius-

vis ritus, latino haud excluso, serva tis ad liceitatem praescriptis iuris 
tum communis tum particularis.15 Presbyteri quoque latini ritus, secun­
dum facultates quibus gaudent circa administrationem huius sacramenti, 

5 valent illud etiam fidelibus Ecclesiarum Orientalium ministrare, serva tis 
quoad liceitatem praescriptis iuris sive communis sive particularis.16 

15. [De Ss.ma Eucharistia]. Iuxta praescripta aut consuetudinem 
proprii ritus, fideles obligatione teñen tur diebus Dominicis et f estis Di-
vinae Liturgiae aut celebrationi Divinarum Laudum interesse.17 Quo 

1 0 facilius hanc obligationem adimplere valeant, eisdem conceditur hoc 
praeceptum implere inde a vesperis vigiliae usque ad finem diei Domi-
nicae vel festi.18 Enixe commendatur fidelibus, ut his diebus, imo fre-
quentius ac vel etiam quotidie, Sacram Eucharistiam suscipiant.19 

16. [De Ministro S. Poenitentiae]. Ob quotidianam permixtionem 
15 fidelium diversarum Ecclesiarum particularium in eadem regione vel 

territorio orientali, facultas presbyterorum cuiuscumque ritus excipiendi 
confessiones, a propriis hierarchis rite et sine ulla restrictione concessa, 
ad totum territorium extenditur concedentis necnon ad loca et fideles 
cuiuscumque ritus in eodem territorio, nisi hierarcha loci, quoad loca 

20 sui ritus, expresse renuerit.20 

17. [De Diaconatu et Ordinibus inferioribus]. Ut antiqua sacra­
menti Ordinis disciplina in Ecclesiis Orientalibus iterum vigeat, exoptat 
haec Sancta Synodus, ut institutum diaconatus permanentis, ubi in de-
suetudinem venerit, instauretur.21 Quoad subdiaconatum vero et Ordines 

25 inferiores eorumque iura et obligationes, provideat Auctoritas legisla-
. tiva uniuscuiusque Ecclesiae particularis.22 

18. [De Matrimoniis mixtis]. Ad praecavenda matrimonia inva­
lida, cum catholici orientales cum acatholicis orientalibus baptizatis ma-
trimonium ineunt, et ad consulendum nuptiarum firmitati et sanctitati 

3o nec non domesticae paci, ómnibus hierarchis orientalibus locorum, ex-
ceptis Syncellis sine speciali mandato, facultas conceditur dispensandi 
proprios subditos a forma canónica in matrimoniis mixtis contrahendis, 
si illa gravi de causa observan non possit, dummodo saltem pars catho­
lica suetas cautelas sincere praestare parata sit.23 

De cultu divino P] 

19. [De temporibus sacris]. Praeter dies festos ómnibus Ecclesiis 
Orientalibus communes, alios dies festos constituere, transferre aut sup-
primere unius est Synodi Oecumenicae vel Sedis Apostolicae. Dies vero 
festos pro singulis Ecclesiis particularibus constituere, transferre aut 
supprimere, praeter Apostolicam Sedem, competit Synodis patriarcha- 5 
libus aut archiepiscopalibus, debita tamen ratione habita totius regio-
nis, ceterarumque Ecclesiarum particularium.24 

20. Doñee perveniatur ad optatam inter omnes christianos conven-
tionem de único die, quo festivitas Paschatis ab ómnibus celebretur, in-
terim ad unitatem inter christianos in eadem regione vel natione degen- io 
tes fovendam, Patriarchis vel Supremis in loco Auctoritatibus commit-
titur, ut, unanimi consensu et collatis consiliis cum iis quorum interest, 
de festo Paschatis eadem die Dominica celebrando conveniant.25 

21. Singuli fideles extra regionem vel territorium proprii ritus ver­
santes, quoad legem de temporibus sacris, ad disciplinam in loco ubi de- 15 
gunt vigentem se plene conformare possunt. In familiis mixti ritus hanc 
legem servare licet iuxta unum eundemque ritum.26 

22. [De Oficio Divino]. Clerici et religiosi orientales celebrent 
iuxta propriae disciplinae praescripta et traditiones Laudes Divinas, 
quae inde ab antiqua aetate magno in honore fuerunt apud omnes Eccle- 20 
sias Orientales.27 Fideles quoque, exempla maiorum secuti, in Divinas 
Laudes pro viribus et devote incumbant. 

23. [De usu linguarum vernacularum]. Ad Patriarcham cum Sy-
nodo vel ad Supremam cuiusque Ecclesiae Auctoritatem cum Consilio 
hierarcharum, ius pertinet moderandi usum linguarum in sacris actio- 25 
nibus liturgias nec non probandi versiones textuum in linguam verna-
culam.28 

De conversatione ecclesiastica cum fratribus separatis 

24. [De unitatis ecclesiasticae studio]. Ad Ecclesias Orientales, 
communionem cum Sede Apostólica Romana habentes, peculiare perti­
net munus omnium christianorum unitatem, orientalium praesertim, fo- 30 
vendí, precibus imprimis, vitae exemplis, religiosa erga antiquas tradi­
tiones orientales fidelitate, mutua et meliore cognitione, mutuo auxilio 
ac fraterna rerum animorumque aestimatione.29 

25. Ab Orientalibus separatis, in unitatem catholicam convenienti- [10] 
bus, ne plus exigatur quam quod simplex fidei catholicae professio exi-

t 1 0 ] git. Et cum apud eos sacerdotium validum servatum sit, clericis orienta­
libus, in unitatem catholicam convenientibus, facultas est proprium Or-

5 clinem exercendi, iuxta normas a competenti Auctoritate statutas.30 

26. [De « communicatione in sacris » ] . Doctrina catholica tenet 
« communicationem in sacris cum f ra tribus separatis », quae unitatem 
Ecclesiae offendit aut formalem errori adhaesionem vel periculum per-
versionis in fide, scandali et indifferentismi includit, lege divina prohi-

io beri.31 Praxis tamen pastoralis demonstrat, ad fratres orientales quod 
spectat, varia consideran posse et deberé singularum personarum ad-
iuncta, in quibus nec unitas Ecclesiae laeditur, nec pericula vitanda 
adsunt, sed extrema necessitas salutis et bonum spirituale animarum ur-
gent. Ideo Ecclesia catholica, pro temporum, locorum et personarum 

15 adiunctis, mitiorem saepe adhibuit et adhibet rationem agendi, salutis 
media et testimonium caritatis inter christianos ómnibus praebens, per 
participationem in sacramentis aliisque in functionibus et rebus sacris. 
His attentis, Sancta Synodus, « ne impedimento propter sententiae se-
veritatem simus iis qui salvantur » 3 2 et ad magis magisque fovendam 

20 unionem inter christianos, sequentem agendi rationem statuit. 
27. Positis memoratis principiis, Orientalibus, qui bona fide sepa­

rad inveniuntur ab Ecclesia catholica, si sponte petant et rite sint dispo-
siti, sacramenta Poenitentiae, Eucharistiae et Unctionis Infirmorum con-
ferri possunt; imo, etiam catholicis eadem sacramenta licet petere ab iis 

25 ministris acatholicis, in quorum confessione habentur valida sacramenta, 
quotiescumque id necessitas aut vera spiritualis utilitas suadeat, et ac-
cessus ad sacerdotem catholicum physice vel moraliter impossibilis 
evadat.33 

28. ítem, positis iisdem principiis, communicatio in sacris functio-
3o nibus, rebus et locis inter catholicos et fratres separatos orientales iusta 

de causa permittitur.34 

29. Haec mitior communicationis in sacris cum fratribus separatis 
orientalibus ratio vigilantiae et moderamini hierarcharum locorum com-
mittitur, ut, collatis inter se consiliis, opportunis efficacibusque prae-

35 ceptis et normis christianorum moderentur conversationem. 

[11] NOTAE 

1 LEO X I I I , Litt. Ap. Orientalium dignitas, 3 0 nov. 1 8 9 4 , in Leonis XIII 
Acta, vol. X I V , pp. 2 0 1 - 2 0 2 . 

2 S. L E O I X , Litt. In térra pax, an. 1 0 5 3 : « Ut enim»; INNOCENTIUS I I I , 
Synodus Lateranensis I V , an. 1 2 1 5 , cap. I V : « Licet Graecos »; Litt. ínter qua-

tuor, 2 aug. 1 2 0 6 : « Postulasti postmodum »; INNOCENTIUS IV, Ep. Cum de ce-
tero, 2 7 aug. 1 2 4 7 ; Ep. Sub catholicae, 6 mart. 1 2 5 4 , prooem.; NICOLAUS I I I , 
Instructio Istud est memoriale, 9 oct. 1 2 7 8 ; LEO X, Litt. Ap. Accepimus nuper, 
1 8 maii 1 5 2 1 ; PAULUS I II , Litt. Ap. Dudum, 2 3 dec. 1 5 3 4 ; Pius IV, Const. 
Romanus Pontifex, 1 6 febr. 1 5 6 4 , § 5 ; CLEMENS VIII, Const. Magnus Dominus, 
2 3 dec. 1 5 9 5 , § 1 0 ; PAULUS V, Const. Solet circumspecta, 1 0 dec. 1 6 1 5 , § 3 ; 
BENEDICTOS XIV, Ep. Ene. Demandatam, 2 4 dec. 1 7 4 3 , § 3 ; Ep. Ene. Allatae 
sunt, 2 6 iun. 1 7 5 5 , § § 3 , 6 - 1 9 , 3 2 ; Pius VI, Litt. Ene. Catholicae communionis, 
24 maii 1 7 8 7 ; Pius IX, Litt. In suprema, 6 ian. 1 8 4 8 , § 3 ; Litt. Ap. Ecclesiam 
Christi, 2 6 nov. 1 8 5 3 ; Const. Romani Pontificis, 6 ian. 1 8 6 2 ; LEO XIII, Litt. Ap. 
Praeclara, 2 0 iun. 1 8 9 4 , n. 7 ; Litt. Ap. Orientalium dignitas, 3 0 nov. 1 8 9 4 , 
prooem.; etc. 

3 Pius XII, Motu proprio Cleri sanctitati, 2 iun. 1 9 5 7 , can. 4 . 
4 Pius XII, Motu proprio Cleri sanctitati, 2 iun. 1 9 5 7 , can. 8 : « sine licen-

tia Sedis Apostolicae », sequendo praxim saeculorum praecedentium; item quoad 
baptizatos acatholicos in can. 1 1 habetur: « ritum quem maluerint amplecti pos­
sunt »; in textu proposito disponitur modo positivo observantia ritus pro ómnibus 
et ubique terrarum. 

5 Cf. LEO XIII, Litt. Ap. Orientalium dignitas, 3 0 nov. 1 8 9 4 ; Ep. Ap. Prae­
clara gratulationis, 2 0 iun. 1 8 9 4 , et documenta in nota 2 allata. 

6 Cf. BENEDICTOS XV, Motu proprio Orientis catholici, 1 5 oct. 1 9 1 7 ; 
Pius XI, Litt. Ene. Rerum orientalium, 8 sept. 1 9 2 8 , etc. 

7 Praxis Ecclesiae catholicae temporibus Pii XI, Pii XII, Ioannis XXIII motum 
hunc abunde demonstrat. 

8 Cf. Synodum Nicaenam I, can. 6 ; Constantinopolitanam I, can. 2 et 3 ; Chal-
cedonensem, can. 2 8 ; can. 9 ; Constantinopolitanam IV, can. 1 7 ; can. 2 1 ; Latera-
nensem IV, can. 5 ; can. 3 0 ; Florentinam, Decr. pro Graecis; etc. 

9 Cf. Synodum Nicaenam I, can. 6 ; Constantinopolitanam I, can. 3 ; Con­
stantinopolitanam IV, can. 1 7 ; Pius XII, Motu proprio Cleri sanctitati, can. 2 1 6 , 
§ 2 , T . 

1 0 In Synodis Oecumenicis: Nicaena I, can. 6 ; Constantinopolitana I, can. 3 ; 
Constantinopolitana IV, can. 2 1 ; Lateranensi IV, can. 5 ; Florentina, decr. pro 
Graecis, 6 iul. 1 4 3 9 , § 9 . Cf. Pius XII, Motu proprio Cleri sanctitati, 2 iun. 1 9 5 7 , 
can. 2 1 9 , etc. 

1 1 Cf. supra, nota 8 . 
1 2 Cf. Synodum Ephesinam, can. 8 ; CLEMENS VII, Decet Romanum Ponti-

ficem, 2 3 febr. 1 5 9 6 ; Pius VII, Litt. Ap. In universalis Ecclesiae, 22 febr. 1 8 0 7 ; 
Pius XII, Motu proprio Cleri sanctitati, 2 iun. 1 9 5 7 , can. 3 2 4 - 3 2 7 ; Syn. Cartha-
ginen., an. 4 1 9 , can. 1 7 . 

1 3 Syn. Carthaginen., an. 4 1 9 , can. 1 7 et 5 7 ; Chalcedonensis, an. 4 5 1 , can. 2 1 ; 
S. INNOCENTIUS I, Litt. Et onus et honor, a. c. 4 1 5 : « Nam quid sciscitaris »; 
S. NICOLAUS I, Litt. Ad consulta vestra, 1 3 nov. 8 6 6 : « A quo autem »; INNOCEN­
TIUS I II , Litt. Rex regum, 2 5 febr. 1 2 0 4 ; LEO XII, Const. Ap. Petrus Apostolo­
rum Princeps, 1 5 aug. 1 8 2 4 ; LEO XIII, Litt. Ap. Christi Domini, an. 1 8 9 5 ; 
Pius XII, Motu proprio Cleri sanctitati, 2 iun. 1 9 5 7 , can. 1 5 9 . 

1 4 Cf. INNOCENTIUS I II , Ep. Ai episcopum Primatem Bulgarorum, 27 febr. 
1 2 0 3 ; INNOCENTIUS IV, Ep. Sub catholicae, 6 mart. 1 2 5 4 , § 3 , n. 4 ; Syn. Lugdu-
nensis II , an. 1 2 7 4 (professio fidei Michaelis Palaeologi Gregorio X oblata); EUGE-

NIUS IV, in Syn. Florentina, Const. Exsultate Deo, 22 nov. 1 4 3 9 , § 1 1 ; C L E -
MENS VIII, Instr. Sanctissimus, 3 1 aug. 1 5 9 5 ; BENEDICTOS XIV, Const. Etsi 
pastoralis, 2 6 maii 1 7 4 2 , § II , n. 1 , § III , n. 1 , etc.; Synodus Laodicena, 
an. 3 4 7 / 3 8 1 , can. 4 8 ; Syn. Sisen. Armenorum, an. 1 3 4 2 ; Synodus Libanen. Maro-
nitarum, an. 1 7 3 6 , P. II , Cap. III , n. 2 , et aliae Synodi particulares. 

1 5 Cf. S. C. S. O F F I C I I , Instr. (ad Ep. Scepusien.), an. 1 7 8 3 ; S. C. DE PROP. 
FIDE (pro Coptis), 1 5 mart. 1 7 9 0 , n. XIII; Decr. 6 oct. 1 8 6 3 , C, a; S. C. PRO ECCL. 
ORIENT., 1 maii 1 9 4 8 ; S. C. S. O F F I C I I , resp. 2 2 apr. 1 8 9 6 cum litt. 1 9 maii 
1 8 9 6 . 

1 6 C.I.C., can. 7 8 2 , § 4 ; S. C. PRO ECCL. ORIENT . , Decretum « de Sacramento 
Confirmationis administrando etiam fidelibus orientalium a presbyteris latini ritus, 
qui hoc indulto gaudeant pro fidelibus sui ritus » , 1 maii 1 9 4 8 . 

1 7 Cf. Syn. Laodicen., an. 3 4 7 / 3 8 1 , can. 2 9 ; S. NICEPHORUS CP., cap. 1 4 ; 
Syn. Duinen. Armenorum, an. 7 1 9 , can. 3 1 ; S. THEODORUS STUDITA, sermo 2 1 ; 
S. NICOLAUS I, Litt. Ad consulta vestra, 1 3 nov. 8 6 6 : « In quorum Apostolorum »; 
« Nos cupitis »; « Quod interrogatis »; « Praeterea consulitis »; « Si die Domi­
nico »; et Synodi particulares. 

1 8 Novum quid, saltem ubi viget obligatio audiendi S. Liturgiam; ceterum 
cohaeret diei liturgicae apud Orientales. 

1 9 Cf. Cañones Apostolorum, 8 et 9 ; Syn. Antiochena, an. 3 4 1 , can. 2 ; TIMO-
THEUS ALEXANDRINUS, interrogat. 3 ; INNOCENTIUS I I I , Const. Quia divinae, 
4 ian. 1 2 1 5 ; et plurimae Synodi particulares Ecclesiarum Orientalium recentiores. 

2 0 Salva territorialitate iurisdictionis, canon providere intendit, in bonum ani­
marum, pluralitati iurisdictionis in eodem territorio. 

2 1 Cf. Syn. Nicaena I, can. 1 8 ; Syn. Neocaesarien., an. 3 1 4 / 3 2 5 , can. 1 2 ; 
Syn. Sardicen., an. 3 4 3 , can. 8 ; S. LEO M., Litt. Omnium quidem, 1 3 ian. 4 4 4 ; 
Syn. Chalcedonen., can. 6 ; Syn. Constantinopolitana IV, can. 2 3 , 2 6 ; etc. 

2 2 Subdiaconatus consideratur apud Ecclesias Orientales plures Ordo minor, 
sed Motu proprio Pu XII, Cleri sanctitati, ei praescribuntur obligationes Ordinum 
maiorum. Canon proponit ut redeatur ad disciplinam antiquam singularum Eccle­
siarum quoad obligationes subdiaconorum, in derogationem iuris communis « Cleri 
sanctitati ». 

2 3 Cf. Pius XII, Motu proprio Crebrae allatae, 22 febr. 1 9 4 9 , can. 3 2 , § 2 , 
n. 5 O (facultas patriarcharum dispensandi a forma); Pius XII, Motu proprio Cleri 
sanctitati, 2 iun. 1 9 5 7 , can. 2 6 7 (facultas patriarcharum sanandi in radice); S. C . 
S. O F F I C I I et S. C. PRO ECCL. ORIENT . , an. 1 9 5 7 concedunt facultatem dispen­
sandi a forma et sanandi ob defectum formae (ad quinquennium): « extra patriar-
chatus, Metropolitis, ceterisque Ordinariis locorum... qui nullum habent Superio-
rem infra Sanctam Sedem ». Conditio apposita eruitur ex novissimis decretis S. C. 
S. O F F I C I I . 

2 4 Cf. S. L E O M., Litt. Quod saepissime, 1 5 apr. 4 5 4 : « Petitionem autem »; 
S. NICEPHORUS CP., cap. 1 3 ; Syn. Sergii Patriarchae, 1 8 sept. 1 5 9 6 , can. 1 7 ; 
Pius VI, Litt. Ap. Assueto paterne, 8 apr. 1 7 7 5 ; etc. 

2 5 Cf. Syn. Vaticana II, Const. De Sacra Liturgia, 4 dec. 1 9 6 3 . 
2 6 Cf. CLEMENS VIII, Instr. Sanctissimus, 3 1 aug. 1 5 9 5 , § 6 : «Si ipsi graeci »; 

S. C. S. O F F I C I I , 7 iun. 1 6 7 3 , ad 1 et 3 ; 1 3 mart. 1 7 2 7 , ad 1 ; S. C. DE PROP. 
FIDE , Decret. 1 8 aug. 1 9 1 3 , art. 3 3 ; Decret. 1 4 aug. 1 9 1 4 , art. 2 7 ; Decret. 

2 7 man. 1 9 1 6 , art. 1 4 ; S. C. PRO ECCL. ORIENT . , Decret. 1 mart. 1 9 2 9 , art. 3 6 ; 
Decret. 4 maii 1 9 3 0 , art. 4 1 . 

2 7 Cf. Syn. Laodicen., 3 4 7 / 3 8 1 , can. 1 8 ; Syn. Mar Issaci Chaldaeorum, 
an. 4 1 0 , can. 1 5 ; S. N E R S E S GLAIEN. ARMENORUM , an. 1 1 6 6 ; INNOCENTIUS IV, 
Ep. Sub catholicae, 6 mart. 1 2 5 4 , § 8 ; BENEDICTUS XIV, Const. Etsi pastoralis, 
2 6 maii 1 7 4 2 , § 7, n. 5 ; Instr. Eo quamvis tempore, 4 maii 1 7 4 5 , § § 4 2 ss.; et 
Synodi particulares recentiores: Armenorum ( 1 9 1 1 ) , Coptorum ( 1 8 9 8 ) , Maroni-
tarum ( 1 7 3 6 ) , Rumenorum ( 1 8 7 2 ) , Ruthenorum ( 1 8 9 1 ) , Syrorum ( 1 8 8 8 ) . 

2 8 Ex traditione orientali. 
2 9 Ex tenore Bullarum unionis singularum Ecclesiarum orientalium catholi-

carum. 
3 0 Obligatio synodalis quoad fratres separatos orientales et quoad omnes Or­

dines cuiuscumque gradus tum iuris divini tum ecclesiastici. 
3 1 Haec lex valet etiam in Ecclesiis separatis. 
3 2 S. BASILIUS M., Epistula canónica ad Amphilochium, PG. 3 2 , 6 6 9 B. 
3 3 Fundamentum mitigationis considera tur: 1 ) validitas sacramentorum; 2 ) bo­

na fides et dispositio; 3 ) necessitas salutis aeternae; 4 ) absentia sacerdotis proprii; 
5 ) exclusio periculorum vitandorum et formalis adhaesionis errori. 

3 4 Agitur de s. d. « communicatione in sacris extrasacramentali ». Concilium 
est quod mitigationem concedit, servatis servandis. Commissio de Ecclesiis Orien­
talibus, tum Praeparatoria tum Conciliaris, fere unanimis fuit in proponenda hac 
mitigatione quoad fratres separatos orientales. 

* . * * 

Adnotatio: Textus breviatus examinatus fuit quoad omnes et singulos núme­
ros et probatus voto fere unanimi in sessionibus Commissionis, diebus a 1 0 usque 
ad 1 4 martii 1 9 6 4 habitis. 

[17] APPENDIX 

R E L A T I O 

C I R C A R A T I O N E M Q U A S C H E M A E L A B O R A T U M E S T 1 

I - DE LABORE A COMMISSIONE PERACTO 

Post primam periodum Concilii, mense nempe ianuario 1963, Commissio 
de coordinandis laboribus Concilii ad hoc instituía, normas opportunas edidit 
de apparandis schematibus disceptationi Patrum proponendis, servato labore 
praeparatorio. Inde Commissio de Ecclesiis Orientalibus in mandatis habuit: 
« Unum ex pluribus conficiamr schema Decreti pro Ecclesiis Orientalibus, in 
quo ad principia generalia reducantur quae in casu expediat ut in Concilio 
decernantur » (ex Actis Comm. de coord., die 30 ianuarii 1963, Allig. 9) . 

Secundum hoc decretum Commissionis de coordinandis laboribus Concilii, 
mensibus februario-aprili 1963 apparatum fuit schema « de Ecclesiis Orien­
talibus », ut « hoc schema in Concilio Oecumenico Vaticano secundo discu-
tiendum, ad eiusdem Concilii Patres transmitteretur » (ex Audientia Ss.mi, 
die 22 aprilis 1963), quod et factum fuit mense maio eiusdem anni. 

Schema hoc modo apparatum duabus constabat partibus: I - « De disciplina 
Ecclesiarum Orientalium », et I I - « De unione christianorum orientalium ». 

Prima pars, seu disciplinaris, constabat quattuor capitibus, quibus materia 
praeparatoria comprehensa fuit ad mentem Commissionis de coordinandis 
laboribus Concilii, qua ex mente quaedam reproponenda videbantur, quae 
Commissio Centralis vel Subcommissio de emendandis schematibus ad alias 
sedes remiserat. 

Caput I : « D e Ecclesiis particularibus » (nn. 2-9). In hoc capite ea propo-
nebantur, quae figuram Ecclesiarum Orientalium earumque promotionem in 
specie spectabant, quaeque in schemate praeparatorio « De Ritibus in Ecclesia » 
prostabant et a Commissione Centrali probata fuerunt, visis propositionibus 
Praelatorum et Universitatum ad Comm. Antepraeparatoriam transmissis. 
Placuit haec tractare sub titulo generaliore seu « De Ecclesiis particularibus », 
scilicet s. d. « ritibus » distinctis. 

Caput I I : « D e Sacra Hierarchia » (nn. 10-19). Opportunum nempe visum 
fuit ut in Concilio ageretur de quibusdam institutis canonicis Orientalibus 
propriis, considérate eorum momento, et quidem: a) « De Patriarchis orien­
talibus » (nn. 10-14), quorum momentum in Ecclesiis Orientalibus evidens 

1 Praesens relatio visa fuit in sessionibus plenariis Commissionis de Ecclesiis 
Orientalibus et unanimiter probata. 

est; b) « De Episcopis » (nn. 15-17), sub aspectu nempe reservationum et [1?] 
facultatum episcopalium, et quidem propter aspectum oecumenicum quae-
stionis; c) « De Synodis orientalibus » (nn. 18-19), ob peculiarem earum figu- [18] 
ram in Oriente, et quia in aliis schematibus de hisce nulla vel insufEciens insti­
tuta fuit tractatio vel aspectui oecumenico orientali minus respondens. 

Caput I I I : « De disciplina Sacramentorum » (nn. 20-33). Hic collectae 
fuerunt eae dispositiones quae ad ministrationem et usum Sacramentorum 
apud Orientales spectabant, et quidem: a) « De Ministro S. Chrismatis » 
(nn. 20-22), visum fuit necessarium ob antiquam Orientis traditionem, ob 
adspectum pastoralem nec non oecumenicum relate ad Orientales; solutio quo-
rundam dubiorum C.I.C. hic proposita fuit, quae spectant ad eiusdem Sacra­
menti validitatem; b) « D e Sanctissima Eucharistia » (nn. 23-26) agendum 
erat unice ob respectum ad characterem pastoralem Concilii in procuranda 
renovatione vitae spiritualis christifidelium orientalium. Ad hoc quaedam 
selecta fuerunt, quae Commissio Praeparatoria « de Ecclesiis Orientalibus » 
olim apparavit; c) « De Ministro S. Poenitentiae » (nn. 27-29) actum fuit ob 
momentum ipsius rei ad curam pastoralem orientalem faciliorem et expedi-
tiorem reddendam; cum vero Commissio de Sacramentis schemati respectivo 
renuntiavit, Commissio de Ecclesiis Orientalibus ad pristinum schema appa-
ratum pro solis Orientalibus rediit, quod schema et materiae in ipso contentae 
a Commissione Centrali antea probatae fuerunt, etsi ad aliam sedem remissae. 
Momentum pastorale rei omnino patet, nec non dificultas Orientalium eidem 
rei concorditer providendi per codificationem orientalem. Innovatio disciplinae 
in hac materia nonnisi communi consensu, in Concilio obtinendo, praesertim 
Orientalium Patrum, attentanda erat, et attentata; d) « De Diaconatu perma-
nenti » (nn. 30-31) agens, Commissio orientalis utebatur iure suo, provenienti 
ex peculiari adspectu quaestionis. Venerandae traditiones, necessitas pasto-
ralis et litúrgica nec non respectus oecumenicus considerata fuerunt in hac 
materia Concilio proponenda; e) in articulo « de matrimoniis mixtis » (nn. 32-
33) agebatur de modo providendi, nempe per facultatem dispensandi a forma 
canónica, huic peculiari Orientalium quaestioni, quae adspectum sive pasto­
ralem sive oecumenicum exhibet. Fundamentalior provisio sufficientem suffra-
giorum maioritatem in Commissione Praeparatoria non obtinuit. 

Caput IV: « De cultu divino » (nn. 34-44). Varietas et diversitas disci-
plinarum orientalium nec non christifidelium orientalium in iisdem regionibus 
permixtio suadebant ut ageretur saltem de minima quadam unitate in hac mate­
ria obtinenda, praesertim ob adspectum pastoralem et oecumenicum; inde 
actum fuit: a)« de temporibus sacris », nempe de diebus festis et de abstinen-
tiis (nn. 34-38), ad obtinendam concordantiam disciplinarum orientalium, sal­
tem in minimis, synodaliter et communi consensu praesertim Orientalium; 
eodem fine agebatur etiam b) « de celebratione Paschatis » (nn. 39-40), prae­
sertim ob respectum oecumenicum orientalem; c) quaedam exhortatio genera-
lis proposita fuit « de Officio Divino » (n. 41), ut praecaveretur quaelibet con-
fusio in materia; d) quasi ad calcem Constitutionis « de Sacra Liturgia », 

[18] schema oriéntale proposuit quaestionem usus linguarum vernacularum in litur-
giis, peculiaribus circumstantiis Orientalium prae oculis habitis (nn. 42-44). 

[19] Hisce prima pars schematis expedita fuit, 44 numeris propositis et 
adnotatis. 

Quoad secundam partem: « De unione christianorum orientalium » (nn. 45-
54), haec notanda veniunt. 

Visis votis Praelatorum et Universitatum nec non considerato momento 
rei, S. D. N. Ioannes PP. XXIII s. m. iam inde a die 2 iulii 1960 studio Com-
missionis Praeparatoriae de Ecclesiis Orientalibus sequentem proposuit quae­
stionem: « de modo reconciliandi Orientales dissidentes » (Quaestiones Com-
missionibus Praeparatoriis Concilii Oecumenici Vaticani I I positae, an. 1960, 
pag. 20, c). Quamplurimis sessionibus plenariis habitis, Commissio schema 
peculiare de hac materia apparavit illudque Commissioni Centrali examinan-
dum et probandum proposuit. Voto positivo et paucissimis observationibus et 
emendationibus habitis, schema hoc in prima sessione Concilii discutiendum 
Patribus propositum fuit et diebus 27 novembris usque ad 1 decembris 1962 
examinatum in Aula conciliari sub titulo: « De Ecclesiae unitate: Ut omnes 
unum sint » (cf. Schemata Constitutionum et Decretorum, series prima, 1962, 
pp. 251-273). Tándem die 1 decembris sequens « Propositio » probata fuit: 
« Expleta disceptatione circa Decretum " De Ecclesiae unitate ", sacri Conci­
lii Patres illud adprobant tamquam documentum in quo recluduntur quae in 
fide sunt communia et uti pignus recordationis et benevolentiae erga fratres 
separatos Orientis. Hoc Decretum vero, attentis emendationibus propositis, 
in unum documentum componetur cum Decreto " De Oecumenismo " a Se-
cretariatu ad unitatem Christianorum fovendam confecto et cum cap. XI " de 
Oecumenismo " schematis Constitutionis dogmaticae " De Ecclesia " ». 

Visis deinde observationibus et emendationibus Patrum sive in Aula 
conciliari sive scripto factis, Commissio de coordinandis laboribus Concilii, 
die 30 ianuarii 1963, sequens edidit in hac materia decretum: « Commissio de 
doctrina fidei et morum, Commissio de Ecclesiis Orientalibus et Secretariatus 
ad unitatem christianorum fovendam conficiant unicum schema " De Oecu­
menismo " ex schematibus " De unitate Ecclesiae: ut omnes unum sint ", " De 
Oecumenismo catholico ", " De necessitate orationis pro unitate christianorum 
máxime temporibus nostris " et ex capite XI schematis Constitutionis dogma­
ticae " De Ecclesia " » (ex Actis Comm. de coordin. laboribus Concilii, die 
30 ianuarii 1963). 

Ut huic normae obtemperaretur, schema « de Oecumenismo » apparatum 
fuit et PP. Concilii in secunda periodo disceptandum propositum; ac revera 
a diebus 23 nov. usque ad 2 decembris schema examinatum fuit. 

Cum tamen in apparando schemate único « de Oecumenismo » plura ex 
materiis ad Orientales spectantibus consideran non potuissent, Commissio 
de Ecclesiis Orientalibus in schemate proprio apparando quaedam principa-
liora proponere opportunum duxit, quae in parte secunda, sub tit.: « De unione 
christianorum orientalium » revera proposita sunt. Quae proposita fuerunt, 

magna ex parte eiusmodi sunt, ut etiam figuram Ecclesiarum Orientalium [19] 
catholicarum illustrent et affirment nec non motum oecumenicum orientalem 
melius determinent. Orientalium merita clare enuntiantur, Liturgiae ut patri- [20] 
monium commune totius Ecclesiae laudantur, disciplinae peculiares conser-
vandae inculcantur, rituum promotio et conservatio in tuto ponuntur, Orien­
talium separatorum fides et sacerdotium declarantur et labor ad reconciliandos 
fratres orientales separatos commendatur, sub auspiciis Dei Genetricis, adiu-
tricis populi christiani. 

Schemate hoc modo apparato ad Patres Concilii transmisso, usque ad diem 
31 ianuarii 1964 a pluribus transmissae fuerunt emendationes et observatio-
nes, quae fere ad 140 numerantur. 

Visis tándem ómnibus observationibus tum in Aula conciliari tum extra 
factis, Commissio de coordinandis laboribus Concilii die 15 ianuarii 1964 
aliud edidit decretum de apparando schemate orientali, in quo haec habentur: 
« Lo schema De Ecclesiis Orientalibus sia trattato in Concilio in ossequio 
alie venerande tradizioni delPOriente Cristiano, con Pavvertenza da parte di 
cotesta Commissione di ridurre l'attuale testo ad alcuni punti fondamentali, 
che provvedano all'aggiornamento della disciplina, specie per quanto con­
cerne la " Communicatio in sacris " » (ex Actis Comm. de coordinandis la­
boribus Concilii, die 28 dec. 1963 et 15 ian. 1964). 

I I - EMENDATIONES PROPOSITAE ET EXCUSSAE IN SESSIONIBUS 
PLENARIIS COMMISSIONIS DE ECCLESIIS ORIENTALIBUS 

AD T O T U M SCHEMA 

1) Mutetur titulus: Schema Constitutionis declarativae et Decreti de 
Ecclesiis Orientis et Occidentis; vel: De Ecclesiis particularibus Orientis et 
Occidentis; vel etiam: De Ecclesiis particularibus. 

Partes vero sic mutentur: 
Pars I : De Ecclesiis particularibus in genere 
Pars I I : De Ecclesiarum Orientalium disciplina 
Pars I I I : De unione Ecclesiarum in una, sancta, catholica et apostólica 

Christi Ecclesia. 
Resp.: Abbreviatio textus tali partitioni non amplius favet. 
2) « Placet adumbratio novi textus a R. P. Abbate Ioanne Hoeck pro­

posita, praesertim his rationibus: a) quia breviorem praebet formam; b) quia 
sapit spiritum Orientalibus convenientem ». 

Resp.: Schema maiori ex parte probatum fuit praescripta maioritate suf-
fragiorum Commissionis. 

3) Schema parum novi affert et mentalitatem, quae exclusive latina vide­
tur, sapit. 

32 

[20] Resp.: Provenit ex votis Antepraeparatoriae et ex textibus Commissionis 
Praeparatoriae. 

4 ) Única est catholica Ecclesia, unicus proinde habeatur Codex Iuris 
[21] Canonici, cum appendicibus pro singulis ritibus. SS. Congregationes omnes 

causas latinorum et orientalium simul tractent. 
Resp.: Non pertinet ad schema nostrum. 
5 ) « Oritur quaestio, utrum opportunum sit proponere Decretum pecu-

liare de Ecclesiis Orientalibus, an ea, quae ibi tractantur, potius diversis aliis 
Decretis inserenda sint, praesertim Decreto de Ecclesia, necnon Decretis De 
Sacramentis, de Oecumenismo, etc. ». 

Resp.: Opportunum videtur Commissioni Orientali et Comm. de coordi­
nandis hoc expresse disposuit. 

Pars I: D E DISCIPLINA E C C L E S I A R U M O R I E N T A L I U M (nn. 1 - 4 4 ) 

Prooemium 

N. 1 (N. 1 et novi textus): Placet ut maneat, salvis emendationibus. 
6) « Omnino non placet », quia paternalismum sapit. 
Resp.: Non est in intentione, sed simplex benevolentia exprimitur ob pe­

culiar em aspectum Orientis. 
7 ) 1. 1 0 « Dicatur: " inter populos orientalium rituum " ». 
Resp.: Provisum per aliam emendationem. 

I. De Ecclesiis particularibus 

(in novo textu: De Ecclesiis particularibus — De spirituali Ecclesiarum 
orientalium patrimonio servando). 

8) In titulo huius capitis dicatur: « De ritibus canonicis seu Ecclesiis ». 
Resp.: Deberet primum dar i clara definido termini « ritus ». 
9) « In casu suppressionis nn. 2 et 3 titulus sic mutandus videtur: « De 

Ecclesiis Orientalibus tuendis atque fovendis ». 
Resp.: Esset forsan quaedam restrictio quaestionis. 

N. 2 (N. 2 et novi textus): Placet, salvis emendationibus. 
1 0 ) Numeri 2 et 3 omitti possunt; melius in schema « de Ecclesia » inse­

rantur; ceterum nostrum schema est abbreviandum. Vel saltem invertantur 
et emenden tur. 

Resp.: Post longam disceptationem Commissio stetit pro textu, salvis 
emendationibus. 

1 1 ) 1. 1 4 Post transpositionem nn. 2 et 3, mutetur initium: « Ideo Ec­
clesiarum... ». 

Resp.: Providebitur, post absolutum examen numerorum. 
1 2 ) 1. 1 4 - 5 « Supprimatur sententia: " Ecclesiarum... declarat ", quia 

varietas intendenda est non velut tolerata ». 

Resp.: Nihil praeiudicat textus, immo opportunus videtur. 
13) 1. 14 « Dicatur: " in Ecclesia catholica " ». 
Resp.: Non expedit, quia subintelligitur. 
14) 1. 15 Loco « nedum eiusdem noceat catholicitati, eam potius de-

clarat », dicatur: « eius catholicitatem declarat », ne suspicio alicuius con-
cessionis habeatur. 

Resp.: Commissio accepit dictionem « unitati ». 
15) 1. 15 Loco « catholicitati » pósito « unitati », uti iam decisum, pro-

sequendum: « eius potius catholicitatem demonstrat ». 
Resp.: Per se nihil obstat; sed aliter provisum. 
16) 1. 15 « Post " in Ecclesia " addatur: " universali " ». 
Resp.: Non expedit; sufficit, quia subintelligitur. 
17) 1. 15 ss. Phrasis « Ecclesia enim... necessitatibus » (lin. 19) sic mu­

tetur: « Quare haec Sancta Synodus Oecumenica priorum sequens exempla, 
singularum Ecclesiarum particularium legitimas traditiones agnoscit ac sánete 
et integre declarat esse servandas, tuendas atque fovendas, dummodo non aliud 
suadeant vel poscant temporum locorumque necessitates ». 

Resp.: Nihil obstat quominus admittatur, sed sufficit textus. 
18) 1. 16 Sic corrigatur: « Ecclesia, quia est catholica, intendit... ». 
Resp.: Sufficit textus. Subintelligitur. 
19) « Hortentur Orientales ad mutationes quasdam, quae tamen ad lati-

nisationem non dirigantur ». 
Resp.: Textus substitutivus non datur; idea tamen iam adest in textu. 
20) « Invitandi sunt Orientales ad adaptationem hodiernis conditioni-

bus... ». 
Resp.: In hoc numero nihil agendum de hac re. 

N. 3 (NN. 2-3 novi textus): Placet, salvis emendationibus. 
21) « Non placet paragraphus in genere sumpta. 
Resp.: Non datur textus substitutivus. 
22) « Uniformis sit usus dictionis " ritus " ». 
Resp.: Providebitur in singulis numeris et proponantur textus. 
23) 1. 1-4 « Omittatur dictio: " Sancta enim... constituunt ", quia per-

tinet potius ad schema " de Ecclesia " ». 
Resp.: Non obstat alio schemati, et est quasi scholion theologicum dogma-

ticae evolutionis, quod optime ponitur ut reformabile, ad mentem Const. « De 
Ecclesia ». 

24) 1. 2-3 « Videtur his adnumerandum esse adhuc unum vinculum et 
quidem principale, quod etiam ut internum et externum consideran possit, 
nempe enumeratam a S. Paulo in Col. 3, 14, caritatem ». 

Resp.: Non agitur hic de schemate theologico; de hoc in « de Ecclesia ». 
25) 1. 2 « Loco " fide " aptius dicatur: " professione fidei " ». 
Resp.: Sufficit textus, quia subintelligitur. 
26) 1. 2 « Dicatur: "... Mysticum et populus Dei " ». 
Resp.: Provisum in schemate « De Ecclesia ». 

[22] 27) 1. 5 Addatur: «. . . liturgia, ecclesiastica disciplina et spiritualitate 
partim differentes... ». 

Resp.: Potest admitti, et positum fuit: « patrimonio spirituali ». 
[23] 28) 1. 4-6 Adiungatur mentio elementi formalis Ecclesiarum particula-

rium hoc modo: « Huiusmodi particulares Ecclesiae, quas uti sui iuris expresse 
vel tacite agnoscit Suprema Auctoritas Ecclesiastica, ritibus, etc. ». 

Resp.: Non videtur necessarium ut hoc elementum hic ponatur. 
29) 1. 6 « Dicatur: " omnes tamen concreduntur ", loco "aequali modo 

concreditae sunt ", quia non sunt aequali modo concreditae Ecclesia romana 
vel occidentales ». 

Resp.: Romanus Pontifex habet iurisdictionem ordinariam et immedia-
tam in totam Ecclesiam. 

30) 1. 6-7 Addatur: « ... Concreditae sunt supremo pastorali gubernio 
Romani Pontificis, qui hucusque (vel: usque nunc) Beato Petro in primatu 
super universam Ecclesiam divini tus succedit ». 

Resp.: «Supremo» potest admitti; «hucusque» tamen potest intelligi 
ut aliquid non permanens. 

31) 1. 6 « Post " disciplina " addatur: " necnon et constitutione, theo-
logia et spirituali patrimonio " (ut saltem una vice elementa praecipua enu­
meren tur) ». 

« Loco " aequali modo " dicatur: " omnes "; loco " pastorali gubernio " 
dicatur: " fraternae curae " (" et Tu... confirma fratres "!) ». 

Resp.: Sufficit textus. 
32) 1. 8 « Adverbium " divinitus " omittatur, vel eius loco dicatur: 

" iure divino " ». 
« Loco " Eadem pollent " dicatur: " ceteroquin omnes eadem gaudent " ». 
Resp.: Sufficit textus. 
33) 1. 9 « Post " dignitates " inseratur: " et autonomia "; post " iuri­

bus " inseratur: " iisdemque tenentur obligationibus " ». 
Resp.: « Autonomia » est vox non omnimode clara. « Ius » etiam includit 

obligationes correlativas. 
34) 1. 10-1 Praecisanda est expressio « sub moderamine Romani Ponti­

ficis » nec in oblivionem danda unificatio, partim iam in actu, culturae huma­
nae, ad quam etiam pluralitas rituum respectum habet. 

Resp.: Non videtur relatio inter dúo alligata. 
35) 1. 10 « Deleantur verba " sub moderamine Romani Pontificis " (quia 

per se patet; cf. lin. 7) ». 
Resp.: Maneat textus, claritatis gratia. 

N. 4 (N. 4 et novi textus): Placet, salvis emendationibus. 
36) « Tollatur iurisdictio personalis ratione ritus, ob bonum Ecclesiae ». 
Resp.: Lectum. 

37) « Designen tur ii, qui praesident et convocant colla tiones periódicas [23] 
et provideatur de coetu permanenti interrituali ». 

Resp.: Ad schema « de Episcopis » pertinet, et tractabitur. 
38) « Clarius specificetur terminus " ritus " ». 
Resp.: Provisum, et proponatur textus in forma. 

N. 5 (N. 4 novi textus): Placet, salvis emendationibus. [24] 
39) Erectio paroeciarum personalium non videtur optanda, cum sit con­

tra planetisationem humanitatis; potius christifideles instruantur hoc modo, ut 
sint poly valen tes quoad ritum. 

Resp.: Saltem nostris temporibus est adhuc necessaria. 
40) « Memoranda esset sollicitudo Congr. Orientalis in hac materia ». 
Resp.: Non expedit, secus semper mentio facienda esset. 
41) 1. 19 « Loco " omnium Ecclesiarum particularium " dicatur: " Ec­

clesiarum Orientalium " ». 
Resp.: Nulla Ecclesia excludatur. 
42) 1. 21 Expressio «ubi postulat» requirere videtur ut quoddam 

organon has conditiones praeciset. 
Resp.: Est Sancta Sedes pro hierarchia, Ordinarius competens pro pa-

roeciis. 
43) 1. 22 « Omissis verbis " et quantum fieri potest " (uti votatum est), 

addatur (ut iam votatum): " ubi vero ordinarius cuiusvis ritus iurisdictionem 
habet in clericos et fideles alieni ritus, eos ad mentem huius ritus paterno more 
regere debet " ». 

Resp.: Additio videtur superflua, et omissa in novo textu. 

N. 6 (N. 6 et novi textus): Placet unanimiter, salvis emendationibus. 
44) ídem problema ponitur pro religiosis ritus latini inter orientales; 

nonne opportune ad illum ritum orientalem ipsi transibunt? 
Resp.: Potest dici, sed relinquatur praxi quotidianae. 
45) Ita mutetur: « Ordines vero et congregationes latini ritus, quae inter 

fideles orientales operam navare intendunt, studeant domos aut etiam provin­
cias orientales constituere. In suo apostolatu etiam ipsae iurisdictioni hierar-
chae loci subsunt ». 

Resp.: Provisum per novum textum. 
46) « Addatur ratio magis clare oecumenica ». 
Resp.: Sufficit ratio adducta: apostolatus seu bonum animarum. 
47) 1. 23 « " Ecclesia latini ritus " sitne particularis? ». 
Resp.: Provisum supra. 
48) 1. 24 « Dictio " enixe commendat " non videtur sufficiens, neces­

sarium est praeceptum ». 
Resp.: Non videtur opportunum. 
49) 1. 26 « Addatur sub finem: " . . . constituant, in quibus non solum 

ritus observetur orientalis, sed spiritus quoque orientalis praevalet " ». 
Resp.: « Spiritus » non est materia iuris, et supponitur in textu. 

/ U N I V E R S I D A D D E h 

[24] N. 7 (N. 6 novi textus): Placet, salvis emendationibus. 
50) Addatur: « et sequantur ritum orientalem, si hoc necessarium vel 

utile est ad efficaciorem apostolatum ». 
Resp.: Relinquatur praxi quotidianae. 

[25] JV. 8 (N. 4 novi textus): Placet unanimiter, salvis emendationibus. 
51) « Donetur et fidelibus orientalibus omnis libertas transeundi ad alium 

ritum ». 
52) « Non requirantur formalitates, si agatur de baptizatis in ritu alieno, 

si ad hunc ritum transiré intendunt ». 
53) « Addatur: " Unicuique catholico super pubertatis aetatem datur 

licentia ritum suum seligendi " ». 
Resp.: Textus schematis prout stat placuit ómnibus Membris Commis­

sionis; nihil proinde mutetur. 
54) Individui vel parvae communitates nonne opportunius ad alium ritum 

transiré facile deberent, ut maioritati se uniforment? 
Resp.: Periculosum est hoc, potest gignere aliquam indifferentiam, et 

provisum singulis personis per facultatem sese conformandi ritui vigenti, extra 
regionem vel territorium proprii ritus. 

55) 1. 32 « Optandum ut in aliquo territorio ubi ritus particularis orien-
talis ad fidelium coetum omnino minorem pertineat, Ordinario ritus maioris 
facultas concedatur ut ipse, propter iustam causam, fidelis transitum ad alium 
ritum permitiere possit ». 

Resp.: Eadem responsio ut supra. 
56) 1. 33-4 « Loco " nec ad alium ritum... " dicatur: " Nec ad aliam 

Ecclesiam particularem transiré valent, nisi cum licentia S. Sedis, exceptis casi-
bus in iure determinatis " ». 

Resp.: Videat Commissio pro redigendo Códice orientali. 

N. 9 (N. 4 novi textus): Non placuit maioritati praescriptae Commissionis. 
57) « ... servent, salvo iure, ob gravissimas causas, ad alium ritum trans­

eundi ». 
« Melius dicendum: " acatholici orientalis ritus, qui ad catholicae Ec­

clesiae unitatem admittuntur; in ... " ». 
« Disciplina vigens (MP « Cleri Sanctitati », can. 11) conservanda, salvo 

recursu ad Sedem Apost. ». 
« Loco " redeuntes " (lin. 1) dicatur potius " transeúntes " ». 
Resp.: Provisum per fundamentalem emendationem textus. 
58) Hic textus ab octo Patribus proponitur: 
« Baptizati acatholici, ad Ecclesiam Catholicam redeuntes, proprium ritum 

servare debent, nisi electio alius ritus ab eis ut conditio necessaria reditus sui 
scriptis interponatur ». Rationes allatae sunt eaedem pro ómnibus. 

59) Textus redigatur verbis « Cleri Sanctitati » vel saltem « Orientalium 
dignitas », nempe: 

« Baptizati acatholici ad Ecclesiam Catholicam redeuntes, proprium ritum 

servare debent, nisi electio alius ritus ab eis ponatur ut conditio eorum re- [25] 
di tus ». 

60) Hic textus proponitur: « Baptizati acatholici ad Ecclesiam Catholicam 
redeuntes, amplissima libértate fruantur vel retinendi proprium ritum, vel am-
plectendi ritum quem ipsi maluerint ». 

61) Sequens textus proponitur: « Baptizati acatholici ad Ecclesiam Catho- [26] 
licam redeuntes, proprium ritum servare debent, nisi alius ritus, scripto signi-
ficato, ab eis eligatur ». 

62) « Optandum ut omnes baptizati acatholici ad Catholicam Ecclesiam 
redeuntes, seligendi ritum libertatem plenam habeant. Ratio: obstaculum su-
perfluum tollatur, ad instar can. 11 M.P. ». 

Resp.: Ómnibus observationibus sub nn. 57-62 provisum fuit voto fere 
unanimi Commissionis et modo negativo. 

63) Loco « Baptizati acatholici » dicatur: « Baptizati in Ecclesiis fratrum 
separatorum », quae locutio magis accepta videtur separatis. 

Resp.: « Acatholici » est conceptus magis extensus. 

I I . De Sacra Hierarchia 
(in novo textu: De Patriarchis orientalibus) 

De Patriarchis. 

64) In nn. 10, 11, 12, 14, 15, 16 (pp. 7-8) — et forte aliis — substitutio 
expressionis « Romanus Pontifex » in aliam aequivalentem, prout placet. 

Resp.: Commissioni placuit ut maneat dictio adhibita. 
65) « Principium praecedentiae in Ecclesia Orientali vim satis claram 

habet... Videtur dignitas Patriarcharum solemniter declaranda post Romanum 
Pontificem, ut Orientales nullum dubium habeant de volúntate Ecclesiae Ro-
manae ». 

Resp.: Enumeratio Sedium non expedit hic et nunc. 
66) Restauratio dignitatis patriarchalis erit « simplex reversio ad lamen-

tabilia et periculosa témpora saecul. V et X, cum magno periculo ruinandi 
ipsam compaginem Ecclesiae ». 

Resp.: Ipsam exigunt veritas, iustitia et rectus oecumenismus. 
67) « ... minus in " submissione " sub auctoritate Romani Pontificis insi-

stendum est quam in " unione " cum Summo Pontífice, successore beati Petri, 
cui omnes Hierarchae ad regendam propriam Ecclesiam adhaerere tenentur ». 

Resp.: Provisum in schemate « de Ecclesia ». 

N. 10: Non obtinuit maioritatem praescriptam (omissus in novo textu). 

N. 11 (N. 7 novi textus): Placet unanimiter, salvis emendationibus. 
68) A duobus Patribus proponitur: « Numerus supprimatur, quia defini-

tio inutilis ». 
Resp.: Numerus probatus fuit expresse, et proponentes propositionem 

retraxerunt, 

[26] 69) Iurisdictio patriarchalis exerceatur in omnes fideles illius ritus, etiam 
extra regiones eiusdem (prout quondam fiebat apud Ármenos; hodierna die ne 
apud Ármenos quidem rationes supersunt ut haec potestas restringatur). 

Resp.: In Concilio solum de principiis; de aliis videat Commissio pro 
redactione CICO. 

70) « Sic mutetur: " ínter hierarchas orientales eminent Patriarchae, seu 
[27] Episcopi, quibus cañones... exercendam. Quae potestas igitur ab antiquissimis 

temporibus in Ecclesia vigens, iuris est ecclesiastici " ». 
Resp.: Videat Subcommissio ad redigendos textus. 
71) «Patriarchae habeant partem in electione Rom. Pontificis». 
Resp.: Provisum prout supra sub n. 10. 
72) 1. 13 « Post " cañones " addatur: " agnoscunt vel... " (uti iam de-

cisum) ». 
Resp.: Provisum per aliam emenda tionem. 
73) 1. 14 « Post " populum " addatur " alicuius " (territorii, etc.) clari-

tatis causa ». 
Resp.: Sufficit textus, et subintelligitur. 
74) « Verbum " ritus " mutetur in " Ecclesiae particularis " ». 
Resp.: Iam provisum. 
75) 1. 15 « Ad finem addatur: " Patriarchis prístina praecedentia ite­

rum concedatur " ». 
Resp.: Ad Commissionem codificationis. 
76) 1. 15 « Dicatur: " sub ductu Summi Pontificis " ». 
Resp.: Superata per approbationem alius emendationis. 

N. 12 (N. 9 novi textus): Placet, salvis emendationibus. 
77) « In enumerandis rationibus, a quibus auctoritas Patriarcharum de-

ducitur, iuxta evolutionem historicam prius recensenda sunt Concilia Oecu-
menica, deinde Romanus Pontifex. Insuper ipsa evolutio histórica ut ratio, et 
quidem prima, adducenda est ». 

Resp.: Non videtur necessarium, nec expedit. 
78) « Totus articulus ad Codicem reformandum remittatur, quia ad ipsum 

spectat ». 
Resp.: Expedit ut de his agatur, quia agitur de principiis. 
79) 1. 16 « Omissis verbis " secundum antiquiss. Eccles. morem ", pro-

sequendum: " singulari ergo honore... " ». 
Resp.: Provisum in novo textu. 
80) 1. 20 ss. « Post " eorum " addatur " genuina ", loco " privilegia " 

dicatur " praerogativa ", post " animarum " addatur: " plene restituantur, 
immo opportune augeantur " (e. gr. praecedentia ante Cardinales, vox in 
electione Summi Pontificis, etc.) ». 

Resp.: Ad Commissionem pro redactione Codicis. 
81) 1. 23 « Post " restituantur " addatur: " ideoque prístina praeceden-

tía eis est iterum attribuenda ". Ratio: CICO Patriarchas valde degradavit, [27] 
id quod aegre fertur ». 

Resp.: Ad Commissionem pro redactione Codicis. 
82) 1. 23 « Textus compleatur hoc modo: " Polleant Patriarchae plena 

auctoritate sua traditionali. Summo Pontifice nonnisi per modum exceptionis 
interveniente prout signum aut médium catholicae unitatis in certis casibus, 
v. gr. recognitio electionis aut nominationis hierarcharum, constitutio novarum 
sedium, acceptatio legislationis latae in Synodis, etc. " ». 

Resp.: Nimis limitat potestatem Summi Pontificis et nec ex toto ñeque [28] 
ex parte maioritatem obtinuit. 

83) A duobus Patribus proponitur textus substitutivus nn. 10-14, sic: 
I. « Patriarchae sunt in Ecclesia catholica episcopi principales. Gaudent 

scilicet potestate episcopali plena, quae a canónica limitatione, sicut pro ceteris 
episcopis, minime vel parum restringitur. Non excedit enim potestatem nati-
vam successorum apostolorum quod antiquiores episcopi, pro sua quisque 
regione, alios episcopos creent, cum quibus idem territorium collegialiter regant 
et quibus tamquam principes pastorum praesint ». 

II. « Quod autem titulum vel numerum vel territorii fines vel praece-
dentiam sedium spectat, hoc ad ius ecclesiasticum pertinet ». 

III . « Secundum antiquam Ecclesiae traditionem et Oecumenicorum 
Conciliorum decreta, hi sunt tituli et ordo maiorum sedium patriarchalium: 
prima sedes Romana Beati Petri Principis apostolorum, secunda Constanti-
nopolitana, tertia Alexandrina, quarta Antiochena, quinta Hierosolymitana ». 

(Si vero opportunum esset descenderé ad quasdam res particulares, tune 
sequentia proponuntur): 

IV. « Praeter Romanam sedem, nulla existit sedes patriarchalis ritus 
latini proprie dicta ». 

V. « Patriarchae sic dicti orientales, vi eorum dignitatis, potestatis et 
traditionalis praestantiae, sive in Oecumenicis Conciliis sive extra eiusmodi 
concilia, in universalibus scilicet negotiis tractandis, sunt simul cum Romano 
Pontifice, eorum Summo Praeside, praecipui episcopi illius quae ab undique 
Ecclesia est ». 

VI. « Quae potestas patriarchalis, etsi vocabulum Patriarcha nonnisi 
tarde apparuit, in episcopos, clericos et fideles proprios, necnon auctoritas in 
ipsam Ecclesiam universalem, ab antiquissimis, imo apostolicis temporibus vi-
get, a Spiritu Sancto in Corpore Christi Mystico producía ». 

VIL « Patriarchae iure ergo traditionali et canónico constituerunt et 
constituunt, in communione cum Romano Episcopo, Supremum Collegium in 
Ecclesia ». 

VIII. « Quae Florentina Synodus et Romani Pontífices post eam saepe 
saepius affirmaverunt de iuribus et privilegiis patriarcharum minime imminuen-
dis, haec Sacra Synodus sollemniter confirmat; haec autem iura et privilegia 
sunt illa quae in millenaria unione Orientis et Occidentis viguerunt, etsi ad 
nostra témpora aliquando adaptanda sint, minime vero minuenda ». 



506 ACTA CONC. VATICANI II - PERIODUS III 

[28] Resp.: Debita disceptatione praemissa, textus propositus, excepto n. I I , 
maioritate praescripta reiectus fuit vel in quibusdam propositio maioritatem 
sufficientem pro approbatione non obtinuit. Radones reiectionis: non sat clara 
interpretatio histórica, formulatio non semper adaequata, afErmationes non 
opportunae finibus praesentis Concilii. 

N. 13 (N. 8 novi textus): Placet, salvis emendationibus. 
84) NN. 13-14 ad Ecclesiam universam extendi possent. 
Resp.: Schema tractat tantum de Ecclesiis Orientalibus. 

[29] 85) « Optandum ut Patriarchae sedium antiquissimarum praecedentia 
ómnibus in Ecclesia praeter Romanum Pontificem gaudeant, ac, praeterea, ut 
ad S. R. E. Cardinalium dignitatem eleventur ». 

Resp.: Ad Summum Pontificem et Commissionem pro redactione Codicis. 
86) 1. 25 « Melius diceretur: " tempore anteriores sint " ». 
Resp.: Etsi ex se nihil obstet emendationi, Commissio tamen textum 

schematis probavit. 
87) 1. 27 A duobus Patribus proponitur: « Pro certo semel indicandum 

est modo conciliari quaenam est praecedentia inter Patriarchas ». 
Resp.: Iam provisum in Códice orientali. 
88) 1. 27 « Optabile praecedentiam Patriarcharum super omnes alios 

Praelatos affirmare ». 
Resp.: Res remittatur ad Summum Pontificem et extra sedem Com­

missionis proponatur. 
89) 1. 27 « Addere oportet: " Patriarchae orientales apostolici praeceden­

tia pollent relate ad Cardinales, iidemque de iure conclavibus participent " ». 
Resp.: Iam provisum per praecedentia suffragia, et ad Summum Ponti­

ficem. 

N. 14 (N. 11 novi textus): Placet, salvis emendationibus. 
90) « Clara fiat distinctio inter Patriarchas maiores et minores ». 
Resp.: Post explicationem, emendado retracta fuit. 
91) « Optandum ut dicatur: " Patriarchae prout tales Collegio Cardinalium 

adnumerentur; praecedentia secundum diem electionis vel inthronisationis 
statuatur; ipsi in electione Summi Pontificis partes habeant " ». 

Resp.: Pertinet ad Summum Pontificem. 
92) « Proponitur ut: 

1) Patriarchali dignitate polleant Metropolita Ucrainorum atque ar-
chiepiscopi Malabaricorum et Malencarensium. 

2) Patriarchae polleant etiam dignitate cardinalitia atque efforment in 
Sacro Collegio " ordinem cardinalium patriarcharum " ». 

Resp.: Non expedit agere de particularibus. 
93) «Etiam hic articulus potius ad ius canonicum spectat ideoque illuc 

est remittendus ». 
Resp.: Expedit ut de his agatur in Concilio, 

94) 1. 28 « Initium fiat: " Agnitio vero et constitutio novorum... " ». 
Resp.: Additio superflua, quia agitur de novis patriarchatibus instituendis. 
95) 1. 28-32 « Textus perficiendus est dicendo in fine: " quod autem 

Romanus Pontifex non exercebit nisi auditis Patriarchis " ». 
Resp.: Non videtur opportunum sic limitari libertatem agendi Summi Pon­

tificis. 

De Episcopis. 

N. 15 (suppressus in novo textu): Placuit, salvis emendationibus, maioritati 
praescriptae; dein remissus ad Commissionem de Episcopis. 

N. 16 (suppressus in novo textu): Rlacuit prima pars, salvis emendationibus 
(remissus ad Commissionem de Episcopis). 

N. 17 (suppressus in novo textu): Rlacuit maioritati praescriptae, salvis emen­
dationibus (numerus remissus ad Commissionem de Episcopis). 

De Synodis. 

N. 18 (suppressus in novo textu): Placuit unanimiter (quaestio tándem re-
missa ad Commissionem de Episcopis). 

N. 19 (suppressus in novo textu): Placuit maioritati, salvis emendationibus. 

III . De disciplina Sacramentorum 

De Ministro S. Chrismatis. 

N. 20 (N. 13 novi textus): Placet maioritati praescriptae, salvis emenda­
tionibus. 
96) « Praemittantur haec: " Doctrina vetus quoad Sacramenta Baptisma-

tis confirmatur. Quoad Sacramentum Chrismatis vero statuitur: Etsi... " ». 
Resp.: Schema praesentat solummodo quasdam quaestiones de Sacra-

mentis, quae sunt necessaria; ceterum Subcommissio provideat per quoddam 
prooemium praemittendum huic capiti. 

97) 1. 2 « Dicatur melius: " Idcirco omnes presbyteri orientalium ri-
tuum " ». 

Resp.: Maneat textus, quia in sequenti numero satis provisum. 
98) I. 3 « Dicatur: " adhibito Chrismate rite benedicto " ». 
Resp.: Melius est mentionem fieri Patriarchae vel Episcopi ob antiquam 

traditionem. 

N. 21 (N. 14 novi textus): Placet maioritati praescriptae, salvis emendatio­
nibus. 
99) « Confusio in usu termini " ritus " tollenda ». 
Resp.: Provisum, et proponatur textus substitutivus. 

[30] 100) « Ad Commissionem postconciliarem et praxim cotidianam ». 
Resp.: Opportunum principia stabilire in Concilio. 

IV. 22 (N. 14 novi textus): Placel unanimiter, salvis emendationibus. 
101) « Ad Commissionem postconciliarem et praxim». 
Resp.: Opportunum ut de his agatur in Concilio. 

[31] 102) 1. 9-10 « Dicatur hoc modo: 11 Presbyteri quoque latini ritus, qui 
curam Orientalium gerunt, ritus orientales assumpti, facúltate hoc Sacra­
mentum... " ». 

Resp.: Non expedit limitado, ob bonum animarum. 
103) 1. 9 « Uniformetur usus termini " ritus " ». 
Resp.: Provisum et suppeditetur textus. 
104) 1. 11 « Loco " administrare " dicatur " conferre " ». 
Resp.: Subcommissio provideat. 

De Ss.ma Eucharistia. 

105) Non placet dispositio materiae in nn. 23-26; desiderat ut tractetur: 
1) De Missa; 2) De Communione et 3) De legibus ecclesiasticis. 

« Istos dúos artículos (23-24) invertendos esse videtur, quia primo de 
necessario (n. 24), deinde de libero (n. 23) agendum ». 

Resp.: Provisum in novo textu. 
N. 23 (N. 15 novi textus): Placuit unanimiter, salvis emendationibus (re­

ductos in novo textu). 
N. 24 (suppressus in novo textu): Placuit, salvis emendationibus, et quidem 

unanimiter. 
N. 25 (N. 15 novi textus): Placuit unanimiter, salvis emendationibus (textus 

breviatus fuit). 
106) « Non placet haec paragraphus propter facturam imperfectam. Primo 

loquendum esset de Missa quoad valorem, et postea tantum de obligatione 
fidelium. Insuper modus loquendi de Eucharistia non permeatur spiritualitate 
et loquela propria Orientalibus. Agnoscenda esset Eucharistia ut " occursus " 
cum Christo, et Communio tamquam anticipatio ac pignus supremi occursus 
in Parousia ». 

Resp.: Cum nullus alius textus substitutivus propositus sit, Commissio 
textum schematis probavit, salvis emendationibus. 

107) « Diebus festis de praecepto non dominicis fideles adstringantur 
Divinae Liturgiae assistendi; sed possint laboribus servilibus vacare. Nam in 
Oriente iam universalis est labor servilis in illis festis ». 

Resp.: Videat Commissio pro redigendo CICO. 
108) 1. 22 « Statim post " fideles " adiungatur: " gravis obligationis " ». 
Resp.: Subintelligitur, sed non est sueta Orientalibus talis locutio. 
109) « Verba " aut consuetudinem proprii ritus " substituantur per " con­

suetudinem propriae Ecclesiae " ». 
Resp.: Potest mutari. 

110) 1. 25 « Adiungantur post " Divinis Officiis " haec: " praecipue Ma- [31] 
tutinis et Vesperis, praesertim Hebdomadae Sanctae " ». 

Resp.: Agitur de obligatione adsistendi Divinae Liturgiae vel Divinis 
Officiis, ubi mos est, et non convenit descenderé ad particularia. [32] 

111) 1. 26 « Loco " intersint " dicatur: " participent " ». 
Resp.: Provideat Subcommissio ad redigendos textus. 

N. 26 (N. 15 novi textus): Placuit unanimiter, salvis emendationibus. 

112) A duobus Patribus proponitur: « Videtur haec facultas non oppor­
tuna, ergo non concedenda, quia deberet etiam Occidentalibus concedi, eva-
cuaret diem Dominicam, turbaret significationem theologicam diei festi, intro-
ducendo quemdam sabbatismum, cessaret mensura chronologica pro ómnibus 
fidelibus, essent necessariae Liturgiae duplicatae cum gravi incommodo sa­
cerdotum ». 

Resp.: Commissio expresse textum schematis unanimiter probavit. 
113) « Cum in Oriente dies ab occasu solis incipiat, facultas optimum 

commodum praebet ». 
Resp.: Lectum. 
114) 1. 27-8 A duobus Patribus proponitur: « Emendetur hoc modo: 

" Huic obligationi satis fit per adsistentiam... " ». 
Resp.: Explicatione accepta, emendatio uti mere formalis retrahitur a 

Proponen tibus. 
115) 1. 30 « Post ultima verba " diei festi " addatur: " de praecepto " ». 
Resp.: Satis provisum ad mentem supra dictorum. 
116) 1. 30 « Addatur haec exhortatio: " Si fideles nequeunt praeceptum 

adimplere statis temporibus, instanter invitantur ut S. Liturgiae participent 
altera die hebdomadae " ». 

Resp.: Sufficit et nihil amplius imponatur. 
117) Post lin. 30 addatur: «Introducatur celebratio Missae lectae ad 

satisfaciendum commode praeceptum festivum: non solum una Missa, sed 
plurimae ». 

Resp.: Non videtur necessarium modificare legitimas traditiones litúrgicas. 

De Ministro S. Poenitentiae. 

118) « Quaestio de facúltate confessiones excipiendi modo generali pro 
universa Ecclesia solvenda est, et quidem, per comparationem ad ius hodie 
vigens, modo essentialiter extensivo ». 

Resp.: Iam factum est pro episcopis; de sacerdotibus loqui hic potest 
speciatim propter multiplicitatem rituum. 

N. 27 (suppressus in novo textu): Placuit unanimiter, salvis emendationibus. 

N. 28 (N. 16 novi textus): Placet unanimiter, salvis emendationibus (in novo 
textu quaestio restricta est). 

[32] 119) « Orientalis presbyter in ecclesiis latinis deberet ab Ordinario loci 
latino facultatem obtinere ». 

[33] Resp.: Post longam disceptationem, provisum per acceptationem alius 
emenda tionis. 

120) « Non oportet extendere, saltem quoad latinos fideles, ob princi­
pium territorialitatis iurisdictionis, et ob prudentiam ». 

Resp.: Expedit ob bonum animarum, et provisum per aliam emendatio-
nem. 

121) 1. 11 «Post verbum " exarchatus " addatur: " exceptis locis ex-
clusivae iurisdictionis alterius ritus " ». 

Resp.: Provisum per aliam emendationem, et non expedit limitatio, ob 
bonum animarum. 

N. 29 (N. 16 novi textus): Placuit unanimiter, salvis emendationibus (pro­
visum in novo textu). 

122) « Ad Commissionem postconciliarem ». 
Resp.: Provisum per suffragium praecedens de toto numero. 
123) « Post hunc numerum adiungatur numerus peculiaris: " De Sa­

cramento S. Olei seu Infirmorum ", his verbis: " Sacramentum S. Olei ab 
uno sacerdote impertiri potest; venerata praxis antiqua quoad septem mini­
stros, secundum possibilitatem, non negligatur " ». 

Resp.: Post longam disceptationem, dictum fuit: Subcommissio de appa-
randis textibus, redigat quoddam breve prooemium de sacramentis in genere, 
in quo traditionalis disciplina sacramentalis Orientalium probetur. 

De Diaconatu permanenti. 
N. 30 (N. 17 novi textus): Placet, salvis emendationibus. 

124) 1. 21 « Post " permanentis " addatur: " etiam coniugatorum" ». 
Resp.: Potius indicatur reditus ad antiquam disciplinam, quae est diversa 

iuxta varias Ecclesias. 
125) 1. 27 Proponitur ut adiungatur: « ídem Sacra Synodus exoptat de 

ordinibus minoribus, ut possint conferri iis qui in Ecclesia Dei cum sacerdote 
adlaborant, etsi ad diaconatum vel ad sacerdotium non ascendant ». Vel ali­
quid simile. 

Resp.: Indicatur reditus ad antiquam disciplinam, et proinde provideant 
singulae Ecclesiae. 

126) 1. 28 «Adiungatur: " ... ut ad hoc institutum et ad Ordines Mi­
nores restituenda... " ». 

Resp.: Provisum in novo textu. 

N. 31 (N. 17 novi textus): Placuit unanimiter, salvis emendationibus (ge-
neraliori modo provisum in novo textu). 
127) « In negotio tanti momenti forsitan melius esset, ut in Patriarcha-

tibus de opportunitate restituendi hoc institutum in quavis provincia ecele­
siastica agatur de communi consensu exclusive in Synodis patriarchalibus, et 

extra patriarchatus in Synodis provincialibus omnium hierarcharum, appro-
bante vel consentiente Sede Apostólica ». 

Resp.: Providebit Concilium in decreto de Conferentiis Episcopalibus. 

De Matrimoniis mixtis. 

N. 32 (suppressus in novo textu): Sufficientem maioritatem suffragiorum 
non obtinuit. Videat Subcommissio. 

N. 33 (N. 18 novi textus): Placet, salvis emendationibus, et ad Subcomm. 
specialem. 
128) Optanda est restauratio disciplinae ante annum 1949 vigens, i. e. 

ut matrimonia huiusmodi valida habeantur, etiamsi, deficiente debita permis-
sione, illicita. 

« Loco " cautionum " opportunius esset excipere simplicem promissionem 
nupturientis catholicae — agitur quasi exclusive de sponsa — inquantum mo-
raliter valeat prudentem curam habere de prole in fide catholica baptizanda et 
educanda. Parochus competens eam de hac morali obligatione modo paterno 
instruat ». 

129) «Hoc (vel simili) modo substituantur nn. 32-33: "Matrimonia 
mixta, si vitari nequeunt, saltem coram ministro catholico et sub debitis cau-
telis ineunda sunt, a qua forma nonnisi gravi et rationabili ex causa dispen-
sandum est. Absque tali dispensatione ordinarii loci contracta, huiusmodi 
matrimonia valida quidem, sed illicita sunt " ». 

130) « Optandum ut ad disciplinam ante " Crebrae allatae " redeatur ». 
131) « Placet etiam, quod matrimonia mixta in forma canónica contracta 

apud Orientales illicita quidem, sed tamen valida habeantur, si cum orthodoxis 
vel aliis baptizatis christianis Orientalium ecclesiarum contrahantur ». 

132) « In matrimoniis mixtis cautiones sunt odiosae non catholicis; modo 
speciali quia matrimonii sacramentum est validum, quod etiam sollemniter 
affirmatur in praesenti schemate (n. 51 )» . 

133) « Nisi agatur de sanatione in radice, si concedatur haec facultas, 
erit causa scandali et magnae confusionis, saltem in America Septemtrionali. 
De observatione cautionum in hoc casu etiam a catholica parte valde dubi-
tandum est ». 

134) « Facultas non videtur providere malis quibus matrimonia mixta 
apud Orientales laborant. Proponerem limitare formam catholicam exclusive 
ad catholicos, nempe si utraque pars est catholica ». 

135) « Substituatur ita: " Matrimonia christifidelium orientalium cum 
fratribus separatis, celebranda sunt in ritu viri, hierarcharum tamen conscien-
tia graviter onerata de observantia cautionum quae in iure praescriptae sunt ". 
Ratio est: quia sacramentum validum ministratur. Posset adiungi: " Ante 
sacerdotes amborum rituum " ». 

136) «Hic textus melius et brevissime ita sonaret: " Cautione autem 
facta, validum est pro orientalibus matrimonium coram ministro orthodoxo 

[35] initum ". Quodsi non placet, ad lineam 14, saltem addatur post verbum 
" nuptiis ": " ut ergo matrimonium etiam coram ministro orthodoxo sit 
validum nec ullis censuris innodatum " ». 

137) 1. 11-12 «Dicatur: "omnes hierarchae locorum orientalium, non 
vero Syncelli sine speciali mandato, potestate pollent dispensandi... " ». 

138) 1. 14-8 A duobus Patribus proponitur: « Emendetur hoc modo: 
" . . . ubi pars acatholica moraliter nequeat se coram competenti parodio siste-
re "; dictio vero: " et simul... adigat " supprimatur, quia non necessaria; et 
tándem supprimatur alia dictio: " Hierarcharum... praescriptae sunt ", quia 
est hortatio excessiva ». 

139) 1. 8-18 Subcommissio specialis ad hoc delecta proposuit: «Sic mu­
tetur: " . . . paci, indulget Sancta Mater Ecclesia ut catholici orientales, si 
matrimonium contrahant cum acatholicis baptizatis, ad formam celebrationis 
praescriptam teneantur ad liceitatem tantum; per indulgentiam vero mater-
nam auctoritate Sanctae Synodi sanat et valida declarat talia matrimonia quae 
ex hoc capite usque adhuc fuerunt invalide contracta "; aliis omissis ». 

Resp. -. Suffragatione instituta, textus schematis iterum probatus fuit maio-
ritate praescripta ( + 17/—3). Et hoc modo provisum fuit emendationibus sub 
nn. 128-139). 

IV. De cultu divino 

140) « Leges statuuntur, quae decreta canónica sunt. Cur has res in 
Concilio determinare? Relinquantur ad competentes Ecclesiae Orientalis au-
ctoritates ». 

Resp.: Principia statuere synodaliter expedit, ob pluralitatem discipli-
narum. 

141) « Articuli cap. IV, paucis forsan exceptis, non omnino necessarii, 
immo nec opportuni in nostro schemate esse videntur; partim enim ad 
ius spectant sive commune sive particulare, ad quod etiam saepius refertur 
(cf. nn. 34, 35, 36, 37), partim autem eis iam alibi satis provisum est sive 
in nostro (cf. n. 38 cum n. 8) sive in aliis schematibus (cf. nn. 39 et 40 cum 
Appendice Constituí, de S. Liturgia et nn. 42-44 cum n. 36 eiusdem Con­
stituí.) ». « Tamen, si relineaníur hi articuli, non displicet, salvis emendatio­
nibus iam votatis vel etiam votandis et his quae sequentur». 

Resp.: Provisum in novo textu per formam generaliorem. 

De temporibus sacris. 

N. 34 (N. 19 novi textus): Placuit, salvis emendationibus (in generaliorem 
formam reductus). 

142) A duobus Patribus proponitur: « Numeri 34-38 supprimendi sunt, 
quia materia potius Codicis. Opportune tamen invitabit S. Oecum. Synodus 
conferentias episcopales vel Synodos particulares ad unificandam disciplinam 
in hac materia ». 

Resp.: Provisum per votum genérale, et expedit ut quaedam principia [36] 
statuantur a Concilio. 

143) 1. 19 « Dicatur: " Dies festi de praecepto pro ómnibus..." ». 
Resp.: Subintelligitur, sed non expedit addere expresse, quia dictio non 

est sueta Orientalibus. 

Ai. 35 (N. 19 novi textus): Placet, salvis emendationibus. 

144) 1. 26 « Post " Sedis Apostolicae " addatur: " quae autem Sedes 
hoc iure non uti tur patriarchis inconsultis " ». 

Resp.: Certo Sancta Sedes hoc faciet, etiamsi non imponatur. 
145) 1. 28 « In fine numeri addatur: " ... aut archiepiscopali, consen-

tiente Sede Apostólica " ». 
Resp.: Videndum quid Concilium de Synodis earumque potestate statuet. 

N. 36 (suppressus in novo textu): Placuit, salvis emendationibus. 

N. 37 (suppressus in novo textu): Placuit, salvis emendationibus. 

N. 38 (N. 21 novi textus): Placet, salvis emendationibus. 

146) « Omittatur ». 
Resp.: Disceptatione ampia praemissa, propositio non obtinuit praescri-

ptam maioritatem, ideo textus schematis manet, salvis emendationibus. 
147) 1. 11 « In fine addatur: " ... eundemque ritum, sive viri sive mu-

lieris " ». 
Resp.: Provideat Subcommissio ad redigendos textus, quia res est quae 

spectat tantum claritatem. 

De celebratione Paschatis. 

N. 39 (N. 20 novi textus): Placuit, salvis emendationibus (reductus ad for­
mam generaliorem). 

148) « Cum Decreto valde laudanda sunt conamina, ut catholici aliique 
christiani conveniant in unicam diem, qua festivitatem Paschalis omnes cele-
brent ». 

Resp.: Lectum. 
149) « Relate ad nn. 39-40 opportunum videtur ut de huiusmodi negotiis 

tractandis Sedes Ap. opportune praemoneatur ». 
Resp.: Non est omnino necessarium ut haec clausula ponatur, ob cha-

racterem numerorum. 

N. 40 (N. 20 novi textus): Placet, salvis emendationibus. 

150) « Omittatur, quia vagus ». 
Resp.: Provisum per votum expressum contrarium. 
151) 1. 19 « Simpliciter dicatur: " de festo Paschatis eodem die cele-

33 

[37] brando conveniant ", ut liberum maneat in futuro aliam diem stabiliendi, si 
dies Dominica propter rationes graves servari non posset ». 

Resp.: Non placet ob totum systema kalendarii ecclesiastici nunc vigentis. 

De Officio Divino. 

N. 41 (N. 22 novi textus): Placet unanimiter, salvis emendationibus. 

N.B. - Ad sequentes emendationes suffragia lata fuerunt scriptis a viginti 
circiter Membris Commissionis, quo numero etiam sessiones plenariae Com­
missionis gaudebant. 

De usu linguarum vernacularum in Liturgiis. 

N. 42 (N. 23 novi textus): Placet, salvis emendationibus. 

132) « Remittatur haec quaestio iuri particulari, quia agitur de solis by-
zantinis, dum aliis non expedit libertas et fratres separati hoc offendi possunt ». 

Resp.: Maioritati praescriptae placuit tractatio. 

N. 43 (N. 23 novi textus): Placet (textus reductus in formam breviorem in 
novo textu). 

153) « Ad Commissionem postconciliarem ». 
Resp.: Opportunum ut tractetur, secundum votum maioritatis praescriptae. 
154) 1. 2 A duobus Patribus proponitur: « Praecisius determinetur 

" competens Auctoritas " ». 
Resp.: SufHcienter provisum in numero praecedenti. 

N. 44 (suppressus in novo textu): Placuit. 

Pars II - D E UNIONE CHRISTIANORUM O R I E N T A L I U M (nn. 45-54) 
(in novo textu: D E CONVERSATIONE E C C L E S I A S T I C A 

C U M F R A T R I B U S S E P A R A T I S ) 

155) Progressus habetur relate ad pristinum schema de unitate Ecclesiae, 
nimis diffusum; sed déficit cohaerentia ad schema de oecumenismo et máxime 
ad schema de Ecclesia. 

Resp.: Lectum, et provisum in novo schemate. 
156) « Multa dicuntur, quae sunt repetitiones rerum in parte I tracta-

tarum. Eliminentur, ergo ». 
Resp.: Sub alio tamen ponuntur aspectu, et provisum in novo textu. 
157) ad tit. « Non placet, quia ambiguus; potius dicatur: " De unione 

christianorum orientalium cum catholicis fovenda " ». 
Resp.: Non placuit maioritati praescriptae. 

N. 45: Omissus ob reductionem schematis. 

N. 46 (N. 24 novi textus): Abbreviatus est textus in novo schemate. 

N. 47 (N. 24 novi textus): Textus breviatus in novo schemate. 

N. 48 (N. 24 novi schematis): Textus breviatus in novo schemate. 
158) « Forma huius numeri nullomodo placet, et de toto est modificanda. 

Quia conveniret incipere more prorsus positivo, afSrmando perspicuam diver-
sitatem Eccl. Particularium orient. mirabiliter Alustrare Ecclesiae divitias et 
pulchritudinem, mediante praecipue traditione patrística, in theologia, per 
textus litúrgicos, ex diversis suis ritibus et variis scriptorum operibus. Con-
tributio haec patrística et theologica, diversitas ipsa rituum, discrepantiae in 
forma hierarchica optime manifestant Ecclesiam non esse natura sua monoli-
thicam ». 

Resp.: Propositio non obtinuit sufficientem consensum, forsan quia nul-
lus textus in forma praesentatus fuit. 

N. 49 (N. 24 novi textus): Textus reductus in novo schemate. 

159) 1. 34 Vetustas non videtur ratio sufficiens et traditionalismum sapit. 
Resp.: Loquitur de patrimonio communi Ecclesiae. 
160) 1. 4-8 « A Sancta Sede urgeatur executio huius consilii ». 
Resp.: Pium votum, nullum novum textum suggerit. 

N. 50 : Omissus in novo schemate. 

N. 51 (N. 25 novi textus): Textus abbreviatus in novo schemate. 

161) « Cur non confiten eadem reverentia validitatem tam Episcoporum 
orientalium quam Patriarcharum non catholicorum? ». 

Resp.: Non placuit, quia implicite supponitur, saltem quoad Ordinem. 

N. 52 (N. 25 novi textus): Textus abbreviatus in novo schemate. 

162) A duobus Patribus proponitur: « Numerus integre supprimatur, quia 
non stricte necessarius; charactere canónico praeditus, non bene cum toto 
schemate componitur ». 

Resp.: Sententia contraria praescriptum numerum suffragiorum obtinuit, 
et emendationes consideratae fuerunt. 

163) « Hic textus apparenter prae oculis habet conversiones individuales. 
Maximi autem momenti est unió corporativa. Ad omne dubium tollendum, 
addendum est ad 1. 35: " Praeprimis autem Ecclesiae orientales ad unionem 
corporativam invitan tur ". Insuper 1. 33/34: " membra reapse " substituenda 
sunt per expressionem " membra plena " ». 

Resp.: Textus considerat conversiones sive individuales sive corporativas. 
164) 1. 32 « Quid est illud mínimum exigendum? Quaenam est illa 

formula simplicior? Cuinam incumbit officium determinandi haec omnia, quae 
non debent relinqui placitis singulorum? Num mínimum illud exigendum est 
etiam a rudibus et pueris? ». 

Resp.: Uni solí placuit haec series dubiorum; aliis, et quidem maiori 
parti, non placuit, et ceteris non satis clara fuit mens propositionis, quia textus 




